
ᐱᓇᓱᐊᖅᑕᖏᑦ ᖁᓪᓕᖅ ᓄᓇᕗᒻᒥᑦ ᐊᕐᓇᑦ ᑲᑎᒪᔨᖏᑦ 

ᖁᓪᓕᖅ ᓄᓇᕗᒻᒥᑦ ᐊᕐᓇᑦ ᑲᑎᒪᔨᙳᓚᐅᖅᓯᒪᕗᑦ ᒪᓕᒃᖢᑎᑦ ᐊᕐᓇᑦ ᑲᑎᒪᔨᖏᓐᓂᑦ ᐱᖁᔭᖓᓂ ᓄᓇᕗᒻᒥᑦ ᐄᑉᐳ 1, 1999-
ᒥᓂ. ᑲᑎᒪᔩᑦ ᐱᔭᒃᓴᖏᑦ ᐋᖅᑭᒋᐊᕈᓐᓇᖁᓗᒍ ᓇᓕᒧᒌᓕᖅᑎᑕᐅᖃᑦᑕᕐᓂᐊᕐᒪᑕ ᐊᕐᓇᑦ ᐃᓄᖕᓂᑦ ᓇᓕᒧᒌᓕᖅᑎᑕᐅᔪᓐᓇᕐᓗᑎᑦ 
ᐊᓯᔾᔩᓇᓱᐊᓗᑎᑦ ᑲᔪᖏᖅᓴᐃᓂᒃᑯᑦ, ᒪᓕᒐᖅᑎᒍᑦ ᐊᒻᒪ ᐱᕙᓕᐊᔾᔪᑕᐅᓇᓱᒃᑐᑦᓂ.  

ᑲᑎᒪᔩᑦ ᑎᑭᐅᑎᓇᓱᑦᑕᖏᑦ 

ᑲᑎᒪᔨᑦ ᑐᕌᖓᖏᑦ ᐅᑯᐊᖑᕗᑦ: 

Ø ᐅᖃᐅᔾᔨᖅᑕᐅᖃᑦᑕᖅᐳᑦ ᒥᓂᔅᑕ ᐱᔭᒃᓴᖃᖅᑐᖅ ᐊᕐᓇᓄᑦ ᐃᓱᒫᓗᑎᒋᔭᐅᔪᑦ ᑲᑎᒪᔨᓄᑦ
ᐃᓱᒪᒃᓴᖅᓯᐅᕈᑎᒋᑐᐃᓐᓇᕆᐊᓕᖕᓂᑦ;

Ø ᕿᒥᕐᕈᖃᑦᑕᕐᓗᓂᒋᑦ ᐊᑐᐊᒐᑦ ᐱᖁᔭᒃᓴᓪᓗ ᐊᒃᑐᐃᓯᒪᔪᑦ ᐊᕐᓇᓄᑦ ᐅᓂᒃᑳᓕᐅᖅᐸᒡᓗᓂᒋᓪᓗ ᖃᐅᔨᔭᒥᓂ ᑐᕌᖓᔪᓂ
ᒐᕙᒪᒃᑯᑦ ᐃᖅᑲᓇᐃᔭᕐᕕᐊᓂ ᑭᒡᒐᖅᑐᖅᑕᐃᔪᓂᒡᓘᓐᓃᑦ; ᐊᒻᒪ

Ø ᑲᔪᖏᖅᓴᐃᓗᓂ ᐅᖃᖃᑎᒌᖕᓂᒃᑯᑦ ᐃᓱᒪᒋᔭᐅᔪᓪᓗ ᐅᖃᐅᓯᕆᔭᐅᓗᑎᑦ ᓄᓇᓕᖕᓂᑦ ᓄᓇᕗᒻᒥᑦ ᐊᑲᐅᓕᐅᕈᑎᑦ
ᐊᒃᑐᖅᑕᐅᓯᒪᔪᑦ ᐊᕐᓇᓂᑦ;

Ø ᐃᑲᔪᖅᑕᐅᓗᓂ ᒥᓂᔅᑕ ᓯᕗᒻᒧᐊᒃᓴᐃᓗᓂ ᐊᓯᔾᔨᖅᐸᓪᓕᖁᓗᒋᑦ ᑲᔪᖏᖅᓴᐃᓂᒃᑯᑦ ᓇᓕᒧᒌᒃᑎᑕᐅᖏᓐᓇᕐᓗᑎᑦ ᐊᕐᓇᑦ;
Ø ᑭᒃᑯᑐᐃᓐᓇᕐᓂᑦ ᖃᐅᔨᒪᑎᑦᑎᖃᑦᑕᕐᓗᓂ ᐊᑲᐅᓕᐅᕈᑎᑦ ᐊᒃᑐᐃᓯᒪᔪᑦ ᐊᕐᓇᓄᑦ;
Ø ᐃᒃᐱᒋᔭᖏᑦ ᓄᓇᓕᖕᓂᑦ ᓯᕗᒻᒧᒃᓴᐃᓗᑎᑦ ᐊᓯᔾᔩᓂᕐᒧᑦ ᐊᕐᓇᑦ ᓇᓕᒧᒌᓕᕈᓐᓇᕐᓂᖏᓐᓂ ᐊᓕᐊᓇᒋᔭᖃᕈᓐᓇᖁᓗᒋᑦ;
Ø ᐃᑲᔪᖅᑕᐅᑦᑎᐊᕐᓗᑎᑦ ᑲᑐᔾᔨᖃᑎᒌᑦ ᐊᒻᒪ ᐱᓕᕆᐊᖃᑎᒌᒃᑐᑦ ᑐᕌᕐᕕᐅᓇᓱᐊᕐᓗᑎᑦ ᓯᕗᒻᒧᐊᒃᓴᐃᓇᓱᐊᖅᑎᓪᓗᒋᑦ

ᓇᓕᒧᒌᒍᓐᓇᕐᓗᑎᑦ ᐊᕐᓇᑦ.

ᓯᕗᓪᓕᖅᐸᐅᔾᔭᐅᓯᒪᔪᑦ 

Ø ᓂᙵᖅᑕᐅᑕᐃᓕᒪᑎᑦᑎᓂᖅ : ᑭᒡᒐᖅᑐᕐᓗᒋᑦ ᐋᓐᓂᖅᑎᕆᑦᑕᐃᓕᒪᑎᑦᑎᕐᓂᒥᑦ ᓄᓇᕗᒻᒥᑦ. ᑕᒪᓐᓇ ᐃᓚᖃᖅᑐᖅ
ᐱᓕᕆᖃᑎᖃᕐᓂᕐᒥᑦ ᑲᑐᔾᔨᖃᑎᒋᔭᑦᑎᓐᓂᑦ ᑭᒡᒐᖅᑐᐃᓂᕐᒥᑦ ᐊᓯᔾᔨᖅᓯᓇᓱᓐᓂᕐᒥᑦ ᐱᐅᓯᕆᔭᐅᖃᑦᑕᖅᑐᓂᑦ
ᐋᓐᓂᖅᑎᖅᑕᐅᖃᑦᑕᖅᑐᑦ ᐊᕐᓇᐃᑦ ᐱᓪᓗᒋᑦ, ᐊᒻᒪ ᑭᒡᒐᖅᑐᖅᑐᒋᑦ ᐃᑲᔪᖅᑕᐅᖁᓪᓗᒋᑦ ᐋᓐᓂᖅᓱᖅᑕᐅᔪᑦ ᐊᒻᒪ
ᐋᓐᓂᖅᑎᕆᖃᑦᑕᖅᑐᖅ.

Ø ᐊᖏᕋᖃᖏᓐᓂᖅ : ᑭᒡᒐᖅᑐᕐᓗᒋᑦ ᐊᑭᑐᓗᐊᖏᑦᑐᓂ ᐃᒡᓗᖃᖅᑎᑕᐅᓗᑎᑦ ᑲᒪᒋᔭᐅᓗᑎᑦ ᓴᙱᔫᔪᓐᓇᖁᓗᒋᑦ
ᐃᓚᒌᑦᓄᓇᕗᒻᒥᑦ.

Ø ᐊᒃᖢᐃᒍᓐᓃᖅᐸᓪᓕᕐᓂᒧᑦ : ᑭᒡᒐᖅᑐᕐᓗᒋᑦ ᐃᓚᒌᖑᔪᑦ ᐃᑲᔪᖅᑕᐅᓗᑎᑦ ᐊᒃᖢᐃᒍᓐᓃᕐᓗᑎᑦ.
Ø ᐊᐅᓚᑦᑎᓂᖅ : ᒪᑐᐃᙵᑎᑕᐅᓗᓂ ᐃᓕᓴᕆᔭᐅᓂᖏᓪᓗ ᐊᐅᓚᑦᑎᔨᑦ ᓄᓇᕗᒻᒥᑦ ᐊᕐᓇᖏᓐᓂ.
Ø ᐃᓕᖅᑯᓯᖅ : ᐱᒃᑯᒋᓗᒍ ᐊᔾᔨᐅᖏᓐᓂᖓᓗ ᓯᕗᒻᒧᐊᒃᓴᕐᓗᒍ ᐊᔾᔨᒌᖏᑦᑐᓪᓗ ᐱᖅᑯᓯᖃᐅᖅᑐᓄᑦ ᓄᓇᕗᒻᒥᐅᑦ

ᐊᕐᓇᖏᓐᓂᑦ. ᐃᓕᖅᑯᓯᑦᑎᓐᓂᑦ ᑐᑭᓯᑎᑕᐅᕚᓪᓕᕈᑎᔅᓴᓂᑦ ᐱᓇᓱᐊᕈᔾᔨᓗᑕ ᓄᑖᓄᑦ ᐃᖅᑲᓇᐃᔭᖅᑎᓄᑦ ᓄᓇᕗᒻᒥᑦ.
Ø ᐱᕙᓪᓕᐊᔪᓕᕆᓂᖅ :  ᐃᑲᔪᖅᑕᐅᓗᑎᑦ ᐊᕐᓇᓄᑦ ᐊᒻᒪ ᓇᖕᒥᓂᖅᓱᕐᓗᑎᑦ ᓇᓕᒧᒌᖕᓂᒃᑯᑦ ᐃᖅᑲᓇᐃᔮᓄᑦ

ᐱᕙᓪᓕᐊᓂᒃᑯᓪᓗ. ᐊᔾᔨᒌᒻᒥᒃ ᓇᓕᒧᑦᑐᒥᑦ ᐱᕕᔅᓴᖃᖅᑎᑦᑎᓂᕐᒥᑦ.

ᑲᑎᒪᔩᐅᔪᑦ 

ᐊᑎᖅ ᐱᓕᕆᐊᖓᑦ ᓄᓇᓕᒃ ᐃᓱᓕᕝᕕᒃᓴᓕᒃ 
ᓯᓖᒪ ᐊᖑᔪᐊᒃ ᐊᖓᔪᖅᑳᖅ ᐃᖃᓗᐃᑦ ᐋᒡᒌᓯ 17/17 − ᒫᑦᓯ 31/19 (ᐊᕐᕌᒍᒋᓕᖅᑕᖓ) 
ᓲᓯ ᐃᕝᔭᒍᑕᐃᓚᒃ ᑐᒡᓕᐊ ᑲᑎᒪᑎᑦᑎᔨ ᖁᕐᓗᒃᑑᖅ ᐊᒡᒌᓯ 1/15 - ᒫᔾᔨ 31/18 (ᐊᐃᑉᐸᖓᓂ ᐊᕐᕌᒍᒋᓕᖅᑕᖓᑦ) 
ᕘᓇ ᓱᑎᒃᓚᓐ ᑐᒡᓕᐊ ᑲᑎᒪᑎᑦᑎᔨ ᑲᖏᖅᖠᓂᖅ ᔮᓐᓄᐊᕆ 20/16 - ᒫᔾᔨ 31/18 (ᐊᕐᕌᒍᒋᓕᖅᑕᖓᑦ) 
ᐃᓕᓴᐱ ᓯᐅᑎᐊᐱᒃ ᑲᑎᒪᑎᑦᑎᔨᐅᓚᐅᖅᓯᒪᔪᖅ ᐃᖃᓗᐃᑦ ᔮᓐᓄᐊᕆ 20/16 − ᓅᕖᕝᕙ 1/17 (ᐊᕐᕌᒍᒋᓕᖅᑕᖓ) 
ᐃᓕᓴᐱ ᓇᔮᓪ ᑲᑎᒪᔨ ᑕᓗᕐᔪᐊᖅ ᓰᑏᕝᕙ 10/17 − ᒫᑦᓯ 31/20 (ᐊᐃᑉᐹᓂ ᐊᕐᕌᒍᒋᓕᖅᑕᖓ) 
ᑐᕇᓴ ᑐᖏᓕᒃ ᑲᑎᒪᔨ ᑲᖏᖅᖠᓂᖅ ᐊᒡᒌᓯ 1/16 − ᐊᒡᒌᓯ 3/18 (ᐊᕐᕌᒍᒋᓕᖅᑕᖓᑦ) 

ᑲᑕᐃᓯ ᐊᑕᒍᑦᑎᐊᖅ ᑲᑎᒪᔨ ᐃᒃᐱᐊᕐᔪᒃ ᐊᒡᒌᓯ 1/16 - ᔪᓚᐃ 31/18 (ᐊᕐᕌᒍᒋᓕᖅᑕᖓᑦ) 
ᐋᓐᔨ ᑰᓕ ᑲᑎᒪᔨ ᐊᕐᕕᐊᑦ ᐋᒡᒌᓯ 17/17 − ᒫᑦᓯ 31/19 (ᐊᕐᕌᒍᒋᓕᖅᑕᖓ) 

ᑲᑎᒪᔨ ᐃᖅᑲᓇᐃᔭᖅᑎᐅᔪᖅ 
ᐱᐊᑦ ᐲᑎ, ᓯᕗᓕᖅᑎ (ᔮᓐᓄᐊᕆ 2013−ᒥᑦ ᐅᓪᓗᒥᒧᑦ) 

ᐅᖃᐅᓯᒃᓴᖏᑦ ᐊᖓᔪᖅᑳᖓᑕ 

ᐊᓕᐊᓇᐃᒍᓱᒃᐳᒍᑦ ᓴᖅᑭᑎᑦᑎᔪᓐᓇᕋᑦᑕ 2017-18-ᒥᑦ ᐊᕐᕌᒍᑕᒫᖅ ᐅᓂᒃᑳᓕᐊᕆᖃᑦᑕᖅᑕᖏᓐᓂᑦ ᖁᓪᓕᖅ ᓄᓇᕗᒻᒥᑦ ᐊᕐᓇᑦ 
ᑲᑎᒪᔨᖏᓐᓂᑦ.  ᑲᑎᒪᔨᑦ ᐊᕐᕌᒍᔪᖅ ᐅᖃᖃᑎᒌᒃᓯᒪᖕᒪᑕ ᐊᕐᓇᑦ ᐃᓚᒌᓪᓗ ᐱᔭᕆᐊᖃᖅᑕᖏᓐᓂᑦ.  

ᐊᕐᕌᒍᑕᒫᖅᓯᐅᑎᖓᓐᓂᑦ ᑲᑎᒪᓂᖃᖅᑎᓪᓗᒋᑦ ᑲᖏᖅᖠᓂᕐᒥᑦ ᑲᑎᖃᑎᕈᓐᓇᓚᐅᖅᑐᒍᑦ ᑲᑐᔾᔨᖃᑎᒌᓂᑦ ᑐᓴᕐᕕᒋᓪᓗᑎᒍᓪᓗ 
ᐱᓕᕆᐊᕆᔭᖏᓐᓂᑦ ᐊᒻᒪ ᐃᓱᒫᓘᑎᒋᔭᖏᓐᓂᑦ ᐃᑲᔪᕋᓱᑎᓪᓗᒋᑦ ᖃᓄᐃᖃᑦᑕᕐᒪᖔᑕ ᓄᓇᕗᒻᒥᑦ. ᑐᓴᖃᑎᒌᓚᐅᖅᑐᑦ ᐊᒻᒪ 
ᐊᐱᖅᑯᑎᔅᓴᖃᖃᑦᑕᓚᐅᖅᑐᑦ. ᑕᒪᒃᑯᓂᖓ ᐅᖃᐅᓯᖃᖅᑎᓪᓗᑕ ᑲᑎᒪᖃᑎᖃᓚᐅᖅᑐᒍᑦ ᐅᑯᓂᖓ: ᐃᓱᒪᓕᕆᔨᒃᑯᓐᓂᑦ, 
ᐃᓪᓗᓕᕆᔨᒃᑯᓐᓂᑦ, ᐸᐃᕆᕕᓕᕆᔨᓂᑦ, ᓄᓇᕗᑦ ᑐᙵᕕᒃᑯᓐᓂᑦ, ᒪᓕᒐᓕᕆᔨᒃᑯᓐᓂᑦ ᐊᒻᒪ ᐃᓐᓇᕐᒥᑦ. ᑭᒡᒐᖅᑐᐃᔨᐅᑎᓪᓗᑕ 
ᑲᑎᒪᔩᑦ ᑕᑯᔭᐅᑎᑦᑎᓗᐊᕈᒪᔪᑦ ᐅᑯᓂᖓ ᐊᓯᔾᔨᖅᓱᑐᐃᓐᓇᕆᐊᓕᓐᓂᑦ ᐱᓇᓱᐊᕈᑎᒋᖃᑦᑕᖅᑕᑎᓐᓂᑦ ᑕᒪᒃᑯᓂᖓ ᑲᒪᑎᓪᓗᑕ 
ᐅᑭᐅᖅᑕᖅᑐᒥᑦ. ᑕᒪᓐᓇ ᐱᒋᐊᕐᒪᑦ ᓄᓇᓕᓐᓂᑦ, ᐃᓕᖅᑯᓯᕐᒥᑦ ᖃᐅᔨᒪᓕᖅᑎᑦᑎᓂᖅ ᐱᒻᒪᕆᐅᒻᒪᑦ ᐃᖅᑲᓇᐃᔭᖅᑎᑖᖅᑎᓪᓗᑕ 
ᓯᓚᑖᓃᖔᖓᔪᓂᑦ, ᐱᒻᒪᕆᐅᒻᒪᑦ ᑖᒃᑯᐊ ᐃᓚᒋᔭᐅᑎᓪᓗᑎᒍᑦ ᐃᓐᓇᐃᑦ/ᒪᒃᑯᑦᑐᑦ/ᐊᕐᓇᐃᑦ ᐅᖃᐅᓯᖃᖅᑎᓪᓗᑕ 
ᐊᓯᔾᔨᖅᐸᓪᓕᐊᓇᓱᓐᓂᕐᒥᑦ, ᖃᓄᖅᑑᕈᓐᓇᕋᑦᑕ ᐋᖅᑭᒍᑎᔅᓴᓂᑦ ᐊᒻᒪ ᐱᒻᒪᕆᐊᓘᒻᒪᑦ ᑲᑐᔾᔨᓂᒃᑯᑦ ᐊᒻᒪ ᑐᑭᓯᑎᑦᑎᓂᕐᒥᑦ.  
ᐃᓄᐃᑦ ᐃᑲᔪᕈᓐᓇᖅᑐᑦ ᐊᓯᔾᔨᖅᓯᓂᕐᒥᑦ ᑲᔪᓯᑎᑦᑎᔪᓐᓇᖁᓪᓗᑕ ᖃᐅᖁᔭᐅᓗᑎᑦ ᐃᓚᒋᔭᐅᑎᑕᐅᑉᐸᑕ ᐅᖃᖃᑎᒌᒍᑕᐅᔪᓂᑦ 
ᐊᒻᒪ ᐃᓚᒋᔭᐅᓗᑎᑦ ᐋᖅᑭᒍᑎᔅᓴᓕᐅᖅᑎᓪᓗᒋᑦ. 

ᑲᑎᒪᔨᑦ ᐱᓕᕆᐊᒃᓴᓂᑦ ᐱᔭᕇᓯᓯᒪᕗᑦ, ᖃᓄᐃᑉᐸᓕᐊᔪᓂ ᐊᒻᒪ ᐱᓕᕆᐊᒃᓴᑦ ᓇᓗᓇᐃᖅᓯᒪᔪᓂ ᒐᕙᒪᒃᑯᑦ ᐊᖏᕈᑎᖏᑦ 
ᓄᓇᕗᑦ ᒐᕙᒪᖓᓂ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ ᐃᓱᓕᓚᐅᖅᑐᑦ ᒫᔾᔨ 31, 2018-ᒥᑦ. ᐅᑯᐊ ᐃᓚᐅᓪᓗᑎᒃ: ᑏᓰᕝᕙ 6 − 
ᑲᓇᑕᐅᑉ ᐅᓪᓗᖁᑎᖓ ᐃᖅᑲᓇᐅᒪᓂᖕᒧᑦ ᖃᓄᐃᓕᐅᕐᓂᖕᒥᓪᓗ ᐊᕐᓇᓄᑦ ᐋᓐᓂᖅᓱᖅᑕᐅᕙᖕᓂᕆᔭᖏᓐᓄᑦ, ᒫᑦᓯ 8 ᓄᓇᕐᔪᐊᕐᒥᑦ 
ᐊᓐᓇᐃᑦ ᐅᓪᓗᖓ, ᐊᕐᓇᒧᑦ ᓯᓚᑐᔪᒧᑦ ᐊᒻᒪᓗ ᐊᔪᙱᑦᑐᒻᒪᕆᖕᒧᑦ ᐃᓅᓱᒃᑐᒧᑦ ᐃᑲᔫᑏᑦ ᑮᓇᐅᔭᑦ ᐃᓕᓐᓂᐊᕆᐊᖅᑐᓄᑦ. 
ᐅᑯᐊᓗᑦᑕᐅᖅ ᑲᑎᒪᔨᑦ ᓄᑖᓂ ᑲᑎᒪᔨᑖᕈᒪᓂᖏᓐᓄᑦ ᑐᓴᐅᒪᑎᑦᑎᓯᒪᕗᑦ, ᐃᓚᔭᐅᓯᒪᕗᖅ ᑐᓴᒐᒃᓴᑦ ᐃᑭᐊᕿᕝᕕᖓᓐᓄᑦ ᐊᒻᒪ 
ᓴᖅᑭᑕᐅᒃᑲᓐᓂᕐᓗᑎᒡᓗ ᑐᓴᐅᒪᖃᐅᑕᐅᑎᔾᔪᑎᓂ Facebook−ᑯᑦ ᐊᒻᒪ Twitter−ᑯᑦ. 

ᐃᓚᖓ ᓯᕗᓪᓕᐅᔾᔭᕗᑦ ᓯᕗᒻᒧᐊᒃᓴᓗᑎᑦ ᐊᐅᓚᑦᑎᔨᐅᓂᕐᒧᑦ ᐊᒻᒪ ᐃᓕᓐᓂᐊᖅᑎᑕᐅᓗᑎᑦ ᒪᒃᑯᒃᑐᖁᑎᕗᑦ ᐊᕐᓇᑦ 
ᐊᑐᐃᓐᓇᕈᖅᑎᑕᐅᒃᑲᓐᓂᕐᓗᑎᑦ ᐱᕕᔅᓴᖃᖅᑎᑕᐅᓂᕆᔭᖏᑦ. ᖃᐅᔨᒪᔭᐅᓕᖅᑎᒃᑲᓐᓂᕐᓗᑎᒍᑦ ᐊᒻᒪ ᑐᓂᓗᒍᑎᒍ ᑖᓐᓇ ᖁᓪᓖᑦ 
ᓯᕗᓕᖅᑎᐅᓂᕐᒧᑦ ᐃᑲᔫᑏᑦ ᑮᓇᐅᔭᑦ ᐃᓕᓐᓂᐊᖅᑎᓄᑦ ᐃᑲᔪᖃᑦᑕᖅᑐᒍᑦ ᐱᖓᓲᔪᖅᑐᓂᑦ ᐊᕐᓇᓂᑦ ᒪᒃᑯᑦᑐᓂᑦ ᑖᒃᑯᓄᖓ 
ᐃᓚᒋᔭᐅᔪᓐᓇᖁᓪᓗᒋᑦ ᑲᓇᑕᒥᐅᓂᑦ ᑲᑎᓯᔪᓂᑦ ᑖᒃᑯᐊ ᑲᑎᖃᑦᑕᖅᑐᑦ ᐊᒻᒪ ᐅᖃᖃᑎᒌᒍᓐᓇᖅᑎᑕᐅᓪᓗᑎᑦ ᒪᒃᑯᑦᑑᖃᑎᒌᑦ 
ᑲᓇᑕᓕᒫᒦᖔᖅᓯᒪᔪᑦ, ᖃᓄᐃᑦᑐᑐᐃᓐᓇᕐᓂᑦ ᓂᕈᐊᖅᓯᒪᔭᖏᓐᓂᑦ ᐱᔾᔪᑎᖃᕐᓗᑎᑦ ᒪᑯᓂᖓ, ᓴᓇᙳᐊᕐᓂᕐᒥᑦ, 
ᖃᐅᔨᓴᕐᓂᓕᕆᓂᕐᒥᑦ, ᒪᓕᒐᓕᕆᓂᕐᒥᑦ, ᐊᓯᖏᓐᓂᓪᓗ.  

ᑕᕙᓂ ᐊᕐᕌᒍᒥᑦ ᐱᓕᕆᓯᒪᒐᑦᑕ ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᖃᑎᒌᑦ ᑖᒃᑯᓄᖓ ᑲᓇᑕᒥ ᓈᓚᐅᑎᒃᑯᑦ−ᑕᓚᕖᓴᒃᑯᑦ 
ᐅᖄᓚᐅᓯᕆᔨᒃᑯᓪᓗ ᑲᑎᒪᔨᖏᑦ ᑐᓂᓯᓗᑎᒍᑦ ᐱᔪᒪᔾᔪᑎᑦᑎᓐᓂᑦ ᒪᑐᐃᖓᑎᑦᑎᓚᐅᖅᑎᓪᓗᒋᑦ ᑲᑎᒪᖃᑎᖃᕈᒪᓂᕐᒥᑦ. ᑕᒪᓐᓇ 
ᐱᐅᓯᕚᓪᓕᕈᑕᐅᓪᓚᕆᒍᓐᓇᖅᑐᖅ ᐅᑭᐅᖅᑕᖅᑐᒥᑦ ᑐᓴᐅᒪᖃᑕᐅᓂᕆᖃᑦᑕᖅᑕᕗᑦ. ᐅᖃᖅᓯᒪᒐᑦᑕ ᑕᐃᒪ ᐅᒃᐱᕆᒐᑦᑎᒍᑦ 
ᐃᑭᐊᕿᕝᕕᕗᑦ ᐱᐅᓯᕚᓪᓕᕆᐊᖅᑎᑕᐅᒋᐊᖃᕐᒪᑦ ᑐᓴᐅᒪᑎᒃᑲᓐᓂᖁᓗᒋᑦ ᓄᓇᕗᒻᒥᑦ ᐊᒻᒪ ᓯᓚᑖᓄᑦ, ᓇᖕᒥᓂᖅᑖᖅᑐᒃᑲᓐᓂᕐᓗᑎᑦ 
ᐃᓄᒃᐸᓪᓕᐊᓂᑦᑎᓐᓄᑦ, ᖃᐅᔨᒪᓂᖅᓴᐅᓕᕐᓗᑎᑦ ᐅᖓᓯᒃᑐᓄᑦ ᐃᓕᓐᓂᐊᕐᓂᒃᑯᑦ ᓴᖅᑭᑕᐅᒃᑲᓐᓂᕐᓗᑎᒡᓗ ᐊᔾᔨᐅᙱᓐᓂᑦᑎᓐᓄᑦ 
ᓯᓚᕐᔪᐊᒥᑦ. ᐃᑭᐊᖅᑭᕕᒃ ᐊᖅᑯᑎᑖᕐᕕᒋᔪᓐᓇᕋᑦᑎᒍ.  

ᓯᕗᓕᖅᑎᓄᑦ ᑐᔅᓯᕋᖅᐳᒍᑦ ᐱᕕᖃᖅᑎᑕᐅᔪᒪᓪᓗᑕ ᑖᒃᑯᐊ ᕿᒥᕐᕈᔪᒪᓪᓗᒋᑦ ᐊᑐᐊᒐᑦ ᐊᒻᒪ ᐱᖁᔭᔅᓴᑦ ᐊᑦᑐᐃᓯᒪᓂᖃᖃᑦᑕᖅᑐᑦ 
ᐊᕐᓇᓂᑦ ᓂᕕᐊᖅᓯᐊᓂᓪᓗ ᓇᓕᒧᔾᔫᒥᔪᒦᖃᑕᐅᖁᓪᓗᒋᑦ. ᑲᑎᒪᔩᑦ ᓴᖏᔪᒥᑦ ᐊᒃᑐᐃᓂᖃᖅᓯᒪᖕᒪᑕ ᓄᓇᓕᖕᓂᑦ ᐊᒻᒪ 
ᐊᕕᒃᑐᖅᓯᒪᕝᕕᒋᔭᖏᓐᓂᑦ, ᖃᐅᔨᒪᑎᑦᑎᖕᒪᑕ ᐊᒃᓱᕈᓐᓇᖅᑑᖃᑦᑕᖅᑐᓂᑦ ᐃᓚᒌᓐᓄᑦ ᐱᓪᓗᒋᑦ ᓂᕿᖃᐃᓐᓇᖅᑎᑦᑎᓂᕐᒧᑦ, 
ᐃᒡᓗᖃᓂᕐᒧᑦ, ᐃᓕᓐᓂᐊᕐᓂᕐᒧᑦ, ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪ ᐃᖅᑲᓇᐃᔭᕐᓂᕐᒧᑦ. ᖃᐅᔨᒪᓂᖏᑦ ᐊᒻᒪ ᐃᓱᒪᒋᔭᖏᑦ 
ᐃᑲᔪᕐᓂᐊᖅᑐᑦ ᓄᖅᑲᖅᑎᑦᑎᓂᕐᒥᑦ ᐊᒃᖢᓂᕐᒥᑦ ᐊᒻᒪ ᐊᖏᕐᕋᖃᙱᓐᓂᕐᒥᑦ. ᐃᓄᐃᑦ ᑕᒪᕐᒥᒃ ᐱᓕᕆᐊᒃᓴᖃᖅᐳᑦ 
ᓇᓕᒧᒌᒃᑎᑦᑎᓕᕋᓱᐊᕐᓂᕐᒥ ᓄᓇᕗᒻᒥᑦ. 

ᑲᑐᔾᔨᖃᑎᒌᖏᓐᓇᕋᓱᐊᕐᓂᖅᐳᒍᑦ ᐊᓯᖏᓪᓗ ᐱᓕᕆᖃᑎᑦᑎᓂ ᐊᒻᒪ ᐃᓄᖕᓂᑦ ᓯᕗᒻᒧᐊᒃᓴᐃᔪᒪᔪᓂ ᐊᓯᔾᔨᕐᓂᕐᒧᑦ ᐊᒻᒪ 
ᓴᖏᓂᖅᑖᖁᓗᒋ ᓄᓇᕗᒻᒥᐅᑦ. ᕿᒥᕐᕈᖃᑦᑕᖅᑐᒍᑦ ᖃᓄᖅᑑᕈᑎᔅᓴᓂᑦ ᐊᕐᓇᐃᑦ ᓂᕕᐊᖅᓯᐊᓪᓗ ᓯᕗᓂᔅᓴᕆᐊᓂᖅᑕᓂᑦ ᐱᓪᓗᒍ 
ᓄᓇᕗᒻᒥᑦ ᐃᓚᒋᔭᐅᖁᓪᓗᒋᑦ.    

ᖁᔭᓐᓇᒦᖅᐸᕗᑦ ᑲᑐᔾᔨᖃᑎᕗᑦ ᐊᒻᒪ ᐃᓕᓴᕆᓗᑎᒃᑯᓪᓗ ᐊᑑᑎᓪᓚᕆᖕᓂᖏᓐᓄᑦ ᑲᑐᔾᔨᖃᑎᑦᑎᓐᓄᑦ. ᖁᓪᓕᕐᒥᖔᖅᑐᓂ, 
ᐊᓕᐊᓇᐃᒍᓱᒍᒪᕗᒍᑦ ᒥᓂᔅᑕ ᓯᐅᑎᐊᐱᒻᒥᑦ ᐊᒻᒪ ᐃᖅᑲᓇᐃᔭᖅᑎᖏᓐᓂᑦ ᑭᒡᒐᖅᑐᐃᓯᒪᖕᒪᑕ ᓄᓇᕗᒻᒥᐅᑦ ᐊᕐᓇᖏᓐᓂᑦ. 

ᐃᒃᐱᒋᔭᖃᑦᓯᐊᖅᖢᓂ ᓇᒃᓯᐅᔾᔨᔪᖅ, 

ᓯᓖᒪ ᐊᖑᔪᐊᒃ 
ᐊᖓᔪᖅᑳᖅ 

ᑲᑎᒪᔩᑦ ᖃᓄᐃᓕᐅᖃᑦᑕᕐᓂᖏᑦ 

ᑲᒪᑎᓂᖅ ,  ᒫᑦᓯ  2018 ,  ᑲᖏᖅᖠᓂᖅ : 

ᒫᑦᓯ 19 − ᒫᑦᓯ 23, 2018. ᑲᑎᒪᔨᑦ ᐊᕐᕌᒍᑕᒫᖅᓯᐅᑎᖏᓐᓄᑦ ᑲᑎᒪᓚᐅᖅᑐᑦ ᑲᖏᖅᖠᓂᕐᒥᑦ. ᑖᔅᓱᒥᖓ ᑲᑎᒪᓂᕐᒥᑦ 
ᐃᓚᒋᔭᐅᓚᐅᖅᑐᑦ ᕿᒥᕐᕈᓂᕐᒥᑦ ᑮᓇᐅᔭᓂᑦ ᐊᑐᖅᑐᔅᓴᓂᑦ, ᖃᓄᐃᓕᐅᕈᑕᐅᔪᓂᑦ, ᐱᓕᕆᐊᔅᓴᓂᑦ ᐊᒻᒪ ᑲᒪᑎᓂᕐᓂᑦ 
ᓄᓇᓕᓐᓂᑦ ᑲᑐᔾᔨᖃᑎᒌᓐᓂᑦ. ᑖᒃᑯᐊ ᑲᑐᔾᔨᖃᒌᖑᔪᑦ ᖃᐅᔨᑎᑦᑎᓚᐅᖅᑐᑦ ᓯᕗᓪᓕᖅᐹᖑᓪᓗᑎᑦ ᖃᐅᔨᖃᑦᑕᖅᑕᖏᓐᓂᑦ 
ᐊᐅᓚᓂᕆᔭᖏᓐᓂᑦ ᐊᒻᒪ ᐱᓕᕆᐊᔅᓴᕆᖃᑦᑕᖅᑕᖏᓐᓂᑦ. ᑲᑎᒪᔩᑦ ᐊᐱᖅᑯᓯᔅᓴᓚᐅᖅᑐᑦ ᐊᒥᓱᓂᑦ ᐊᒻᒪ ᑐᓴᖅᑎᑕᐅᓪᓗᑎᑦ 
ᐊᑑᑎᖃᓪᓚᕆᑦᑐᓂᑦ ᑐᓴᕋᔅᓴᓂᑦ.  ᑕᒪᒃᑯᐊ ᑲᑎᒪᓃᑦ ᐃᑲᔪᕐᒪᑕ ᐱᓕᕆᖃᑎᒌᓐᓂᕐᒥᑦ ᐋᖅᑭᒍᑎᔅᓴᓕᐅᓂᕐᒧᑦ 
ᐃᓱᒫᓘᑎᓄᑦ ᖃᓄᐃᑦᑐᑐᐃᓐᓇᕐᓄᑦ ᐱᑕᖃᐃᓐᓇᖅᑐᓄᑦ ᓄᓇᕗᒻᒥᑦ ᐊᒃᖢᔫᓂᖅ, ᖃᓄᐃᙱᑦᑎᐊᕋᓱᓐᓂᑦ, 
ᒪᓕᒐᓕᕆᓂᕐᒧᑦ, ᐊᓯᖏᓪᓗ. ᑲᑎᒪᔩᑦ ᖃᐅᔨᒪᒻᒪᑕ ᐊᒃᖢᔫᓂᖅ, ᐋᓐᓂᖅᑎᕆᓂᖅ ᐊᒻᒪ ᐊᖏᕐᕋᖃᙱᓐᓂᖅ 
ᓄᖑᔾᔫᒥᔪᓐᓇᖅᑐᖅ ᐃᓪᓗᐃᑦ ᐊᑭᑭᔾᔫᒥᑉᐸᑕ.  

ᓂᕈᐊᒐᒃᓴᓕᐅᕐᓂᖅ  ᑲᑎᒪᔨ ᒃᓴᓂᒃ  

ᖁᓪᓖᒃᑯᑦ ᓄᑖᓂ ᑲᑎᒪᔨᑖᕈᒪᓯᒪᕗᑦ. ᑲᑎᒪᔩᔨᑦ ᕿᒥᕐᕈᓚᐅᖅᑐᑦ ᑲᑎᒪᔨᔅᓴᐅᔪᓐᓇᖅᑐᓂᑦ ᐊᒻᒪ ᓂᕈᐊᖅᑕᒥᓂᒃ ᒥᓂᔅᑕᒧᑦ 
ᐃᕼᐊᓗᐊᒃᒧᑦ ᑐᓂᓪᓗᒋᑦ, ᒫᓐᓇ ᒥᓂᔅᑕ ᓯᐅᑎᐊᐱᐅᖔᓕᖅᑐᖅ.  ᒥᓂᔅᑕ ᓂᕈᐊᖃᑦᑕᕐᒪᑦ ᐱᔪᒪᔭᕐᒥᓂᒃ ᓄᓇᕗᑦ ᒐᕙᒪᒃᑯᑦ 
ᓵᖓᓐᓂᑦ. ᑲᑎᒪᔩᑦ ᓂᕈᐊᖅᑕᐅᔪᓂᑦ ᑭᒡᒐᖅᑐᐃᕕᖃᕈᓐᓇᖅᑎᑕᐅᑎᐊᕋᓱᖃᑦᑕᖅᑐᑦ ᓈᕆᓇᓱᓪᓗᑎᐅᒐᓗᐊᖅ ᓄᓇᓖᑦ 
ᑖᒃᑯᐊᓗ ᓂᕈᐊᖅᑕᐅᔪᑦ ᓴᙱᓂᖃᕐᓗᑎᑦ ᐊᑕᐅᓯᕐᒥᓘᓐᓃᑦ ᐅᕙᓗ ᐃᓚᖃᒃᑲᓐᓂᕈᓐᓇᖅᐸᑦ ᒪᑯᓂᖓ: 
ᐃᓕᓐᓂᐊᖅᑐᓕᕆᓂᕐᒥᑦ, ᒪᓕᒐᓕᕆᓂᕐᒥᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ, ᓄᓇᓖᑦ ᒪᑭᒪᔾᔪᑎᖏᓐᓂᑦ, 
ᐃᓕᓐᓂᐊᕐᓂᓕᓂᕐᒥᑦ, ᐱᕙᓪᓕᐊᔪᓕᕆᓂᕐᒥᑦ, ᐊᒃᖢᔪᓕᕆᓂᕐᒥᑦ ᐅᕙᓗ ᒪᒃᑯᑦᑐᓄᑦ. ᑐᓴᖅᑐᖃᒃᑲᓂᕈᒪᓐᓂᖅᐸᑦ 
ᐃᓱᒪᒋᔭᐅᔪᒪᔪᓂ ᓂᕈᐊᒐᒃᓴᒧᑦ ᑲᑎᒪᔨᓄᑦ ᖃᐅᔨᒋᐊᖅᑎᒍᑦ ᐃᑭᐊᕿᕝᕕᑦᑎᓐᓂᑦ, www.QNSW.ca. 

ᑎᓯᑉᐱᕆ  6 :  

ᖁᓪᓕᖅ ᑲᑐᔾᔨᖃᑎᑖᕐᓗᑎᑦ ᐊᒡᕕᒃᑯᓐᓂᑦ ᐊᒻᒪ ᐃᓄᓕᕆᔨᒃᑯᓐᓂᑦ ᐋᖅᑭᔅᓱᐃᓂᕐᒥᑦ ᖃᓄᐃᓕᐅᕈᑕᐅᓛᖅᑐᓂᑦ ᑕᒫᓂ 
ᐃᖃᓗᓐᓂᑦ ᑏᓰᕝᕙ 6ᖑᓕᖅᐸᑦ ᐱᒋᐊᕋᔭᖅᑐᑦ, ᑲᓇᑕᒥᑦ ᐃᖅᑲᐅᒪᓂᖃᖅᑎᓪᓗᒋ ᐱᓕᕆᐊᖏᓪᓗ 
ᐋᓐᓂᖅᑎᕆᓂᐅᖃᑦᑕᖅᑐ ᐱᓪᓗᒍ ᐊᕐᓇᓄᑦ ᒪᒃᑯᒃᑐᓄᓪᓗ ᐃᓅᔪᓐᓃᕐᓂᑰᔪᑦ ᓄᓇᕗᒻᒥᑦ. ᑖᓐᓇ ᖃᓄᐃᓕᐅᕈᑕᐅᓚᐅᖅᑐᖅ 
ᐃᖃᓗᓐᓂᑦ ᐱᒋᐊᕈᑎᖃᓚᐅᖅᑐᑦ ᐸᑎᐅᔭᒥᑦ ᐃᑯᒪᑎᑦᑎᓪᓗᑎᑦ ᐃᓯᖅᑐᑦ ᐃᑲᔪᕆᐊᒃᑲᓐᓂᕈᒪᓪᓗᑎᑦ ᓄᖃᖓᑎᑦᑎᓂᕐᒥᑦ 
ᐋᓐᓂᖅᑎᕆᓂᕐᒥᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ, ᑭᖑᓂᖓᒍᓪᓗ ᐃᓄᒃᓱᒃ ᕿᓚᐅᔾᔭᖅᑏᑦ ᐃᖏᖅᑐᑦ; ᐃᕚᓐ ᓂᐊᐃᒎ 
ᐅᖃᓪᓚᑦᑐᓂ, ᒥᓂᔅᑕᐅᑉ ᑐᒡᓕᐊ ᐃᓄᓕᕆᔨᒃᑯᓐᓄᑦ; ᐊᒻᒪ ᐃᓕᓯᓪᓗᑎᑦ ᐱᕈᖅᓯᐊᓂᑦ ᖃᑯᖅᑕᓂᑦ ᐃᖅᑲᐅᒪᑦᑎᓂᕐᒧᑦ 
ᐃᓚᐃᖅᓯᒪᔪᑦ, ᐱᖃᓐᓇᕆᔭᖏᓐᓂᑦ ᐊᒻᒪ ᒫᓐᓇ ᐋᓐᓂᐊᖅᓱᖅᑕᐅᓂᕐᒦᖃᑦᑕᖅᑐᑦ ᐊᐃᑉᐸᕇᑦ; ᓰᐲᓰᒃᑯᑦ ᑐᓂᓯᓚᐅᖅᑐᑦ 
ᔨᐊᓂᐳ ᓇᒡᓕᓐᓂᖅ ᑐᓂᕐᕈᑎ; ᐊᒻᒪ ᓂᐱᖃᙱᑲᐃᓐᓇᖅᑐᑦ ᐃᖅᑲᐅᒪᑦᑎᓂᕐᒧᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ 
ᐃᓅᔪᓐᓃᖅᓯᒪᔪᑦ ᐋᓐᓂᖅᓱᖅᑕᐅᓂᕐᒧᑦ ᓄᓇᕗᒻᒥᑦ.  ᑕᕝᕙᓂ ᐊᕐᕌᒍᒥᑦ ᓄᓇᓕᓐᓂᑦ ᐊᓯᖏᓐᓃᖔᖅᓯᒪᔪᑦ 

ᐅᖃᐅᓯᔅᓴᖃᓚᐅᖅᑐᑦ ᓴᙱᔪᐊᓗᒻᒥᑦ ᓄᖅᑲᖓᑎᑦᑎᓇᓱᓐᓂᕐᒧᑦ ᐋᓐᓂᖅᑎᕆᓂᐅᖃᑦᑕᖅᑐᖅ ᐱᓪᓗᒍ ᑏᓰᕝ 6ᖑᑎᓪᓗᒍ 
ᐱᓱᑦᑐᑦ ᐊᓯᔾᔨᕈᒪᓂᕐᒧᑦ. 

ᒫᑦᓯ  8 -ᒥᑦ ,  ᓯᓚᕐᔪᐊᕐᒥᐅᑦ  ᐊᕐᓇᑦ  ᐅᓪᓗᖓ : 

ᒫᔾᔨ 8−ᒥᑦ ᓇᓪᓕᐅᓐᓂᖅᓯᐅᖅᑎᓪᓗᒋᑦ ᓯᓚᕐᔪᐊᕐᒥᑦ ᐊᕐᓇᑦ ᐅᓪᓗᖃᖅᑎᓪᓗᒋᑦ, ᖁᓪᓖᒃᑯᑦ 
ᓴᖅᑭᔮᖅᑎᑦᑎᓚᐅᖅᐳᑦ ᑕᓪᓕᒪᒋᓕᖅᑕᖓᓂ ᓄᓇᕘᓕᒫᒥᑦ ᐊᔾᔨᙳᐊᕐᒥᑦ ᓴᓚᒃᓴᕋᓱᒃᑎᑦᑎᒋᓪᓗᒋᑦ, 
ᓇᓪᓕᐅᓐᓂᖅᓯᐅᕐᓂᖃᓚᐅᖅᐳᑦ ᐊᕐᓇᓂᑦ ᐃᓚᖏᓐᓂᓪᓗ.  ᖃᕋᓴᐅᔭᒃᑯᑦ ᐊᔾᔨᙳᐊᑦ ᐱᔭᐅᓚᐅᖅᐳᑦ 
ᓄᓇᓕᖕᓂᑦ ᓇᒥᓕᒫᖅ ᓄᓇᕗᒻᒥᑦ ᓴᖅᑭᔮᖅᑎᑕᐅᓚᐅᕆᕗᑦ ᓄᓇᑕ ᓱᓇᒃᑯᑖᖏᓐᓂᑦ ᑕᑯᔭᒐᖃᕐᕕᖕᒥᑦ ᒫᑦᓯ 
8−ᒥᑦ ᐄᑉᐳᓗ 9, 2018-ᒥᑦ. ᑖᓐᓇ ᐱᕕᖃᕐᕕᐅᖃᑦᑕᖅᑐᖅ ᓄᓇᕗᒻᒥᐅᓐᓄᑦ ᑕᑯᔅᓴᐅᑎᑦᑎᓂᕐᒥᑦ 
ᐊᔾᔨᙳᐊᖏᓐᓂᑦ ᐊᒻᒪ ᐅᖃᐅᓯᔅᓴᖏᓐᓂᑦ, ᑖᒃᑯᐊᓗ ᑕᑯᔅᓴᐅᑎᑕᐅᓪᓗᑎ ᖃᕆᓴᐅᔭᒃᑯᑦ ᐃᑭᐊᖅᑭᕕᖓᒍᑦ. 
ᓵᓚᔅᓴᓚᐅᖅᑐᑦ ᐅᑯᐊᖑᕗᑦ:  

ᔫᓖᓐ ᐃᑦᑭᖠᖅ, ᓇᐅᔮᑦ, 'ᐊᒡᒐᑎᓐᓄᑦ' 
ᒐᐃᔪ ᐊᒻᐳᕆ, ᐃᖃᓗᐃᑦ, 'ᑎᓱᕋᖅᑐᑦ' 
ᑯᕆᔅᑏᑦ ᐊᖑᑎᐊᓗᒃ, ᓴᓪᓕᖅ, 'ᐊᓈᓇᓗ ᐃᕐᓂᓗ ᐃᖃᓪᓕᐊᖅᓯᒪᔫᒃ ᓯᑯᒥᑦ'  
ᐃᓕᓴᐱ ᐃᓄᐊᕋᖅ, ᒥᑦᑎᒪᓕᒃ, 'ᓂᓪᓚᓱᑦᑎᓪᓗᒍ' 
ᐃᑦᑐᒃ ᒍᕉᕝ, ᐃᖃᓗᐃᑦ, 'ᐊᓈᓇ−ᐸᓂᒃ' ᐊᒻᒪ 'ᐊᖅᑯᑎᒃᑯᑦ ᑕᕝᕘᓇᓪᓗᐊᖅ' 
ᕼᐋᓇ ᕿᖅᑯᑦ, ᐅᖅᓱᖅᑑᖅ, 'ᐆᒪᔪᕆᐅᕈᑎᖓ ᐅᓈᕐᒧᑦ' 
ᑕᐃᒥᓐ ᑲᐃᓐ, ᐃᖃᓗᐃᑦ, 'ᐅᑭᐅᖅᑕᖅᑐᕐᒥᐅᑦ ᐃᓚᒌᑦ' 'ᑐᓂᖅ ᑕᐃᒻᒥᑦ ᐱᓚᓐᓂᑭᓴᐅᑎᔪᓂᑦ ᓵᓚᔅᓴᖅᑐᖅ', 'ᐊᐅᔭᒃᑯᑦ 
ᑕᖅᑭᖅᑎᓪᓗᒍ ᕿᑭᖅᑖᓗᒻᒥᑦ' 

ᓯᓚᑐᔪᒧᑦ  ᐊᕐᓇᒧᑦ  ᐊᒻᒪ  ᐱᓕᕆᒃᑲᐅᔪᒥᑦ  ᒪ ᒃᑯ ᒃᑐᓄᑦ  ᐊᕐᓇᒧᑦ  ᑐᓂᕈᓯᐊᑦ  : 

ᓯᓚᑐᔪᒧᑦ ᐊᕐᓇᒧᑦ ᐊᒻᒪ ᐱᓕᕆᒃᑲᐅᔪᒥᑦ ᒪᒃᑯᑦᑐᒧᑦ ᐊᕐᓇᒧᑦ ᑐᓂᕐᕈᓯᐊᖅ, ᑐᓂᔭᐅᖃᑦᑕᖅᓯᒪᓕᖅᑐᖅ ᐊᕐᕌᒍᓄᑦ 
ᐊᒥᓲᓕᖅᑐᓄᑦ, ᐅᐱᒍᓱᓂᕐᒧᑦ ᐊᕐᓇᓂᑦ ᓄᓇᖏᓐᓂᑦ ᒪᓕᒐᔅᓴᑦᑎᐊᕙᐅᓪᓗᑎᑦ, ᐅᖓᑎᒃᑲᓐᓂᐊᓄᑦ 
ᐱᓇᓱᐊᖃᑦᑕᖅᑐᖅ ᐃᑲᔪᕈᒪᓂᕐᒧᑦ ᐃᓚᒌᓐᓂᑦ ᐊᒻᒪ ᐃᖅᑲᓇᐃᔭᖅᑎᐅᒐᓗᐊᖅᑎᓪᓗᒍ ᐃᑲᔪᖃᑦᑕᖅᑐᖅ 
ᐊᑭᓕᖅᓱᖅᑕᐅᓇᓂ, ᑭᒡᒐᖅᑐᐃᔨᐅᓪᓗᓂ, ᐃᑲᔪᖅᑎᐅᓪᓗᓂ, ᐃᓕᓐᓂᐊᕐᓂᓕᕆᓪᓗᓂ, ᐃᓅᓯᓕᕆᓂᕐᒥ ᐊᒻᒪ/ᐅᕙᓗ 
ᐊᓯᒻᒥᓂᒃ ᐸᖅᑭᑦᑎᖃᑦᑕᖅᑐᖅ ᑭᙴᒪᑦᑎᔪᓂᑦ. 2018 ᓯᓚᑐᔪᒧᑦ ᐊᕐᓇᕐᒧᑦ ᑐᓂᔭᐅᓚᐅᖅᑐᖅ ᓖᓴ ᑯᕋᔅᑭᒧᑦ 
ᑲᖏᖅᖠᓂᕐᒥᐅᕐᒧᑦ. 2018-ᒥᑦ ᐱᓕᕆᒃᑲᐅᒥᑦ ᒪᒃᑯᒃᑐᓄᑦ ᐊᕐᓇᒧᑦ ᑐᓂᔭᓚᐅᖅᑐᖅ ᑲᐃᑦᓚᓐ−ᔪᐃ ᑎᒃᑕᖅ 
ᐊᕐᕕᐊᕐᒥᐅᖅ. ᑲᑎᒪᔨᑦ ᐊᓕᓇᐃᒍᓱᒃᐳᑦ ᖁᔭᓪᓕᓗᑎᒡᓗ ᐊᕐᓇᓄᑦ ᐊᒃᓱᕈᖅᖢᑎᑦ ᐱᓕᕆᐊᖃᑦᑕᓚᐅᕐᓂᒥᓂ 
ᓄᓇᑦᑎᓐᓂ ᐃᑲᔪᖃᑦᑕᕐᒪᑕ ᓄᓇᕘ ᓄᓇᑦᑎᐊᕙᓕᖁᓗᒍ ᐃᓚᓕᒫᓄᑦ.  

ᖁᓪᓖᑦ  ᓯᕗᓕᖅᑎᐅᓂᕐᒧᑦ  ᑮᓇᐅᔭᑖᕈᑎᑦ  

2013-ᒥᓂ, ᖁᓪᓕᒃᑯᑦ ᑐᓂᓯᓯᒪᕗᑦ ᖁᓪᓕᖅ ᐊᐅᓚᑦᑎᔨᐅᓂᕐᒧᑦ ᑮᓇᐅᔭᕐᒥᑦ ᒪᒃᑯᒃᑐᓄᑦ ᐊᕐᓇᓄᑦ ᓄᓇᕗᒻᒥᑦ, 
ᐅᑭᐅᓕᖕᓂᑦ 14−ᒥᑦ 17-ᒧᑦ, ᐃᑲᔪᖅᑕᐅᓗᑎᑦ ᐊᐅᓚᑦᑎᐅᓕᕈᓐᓇᕐᓂᕐᒧᑦ ᑲᑎᒪᖃᑦᑕᐅᓗᑎᑦ ᑲᓇᑕᒥᐅᓂᑦ, ᐋᑑᕙᒥᑦ. 
ᑖᓐᓇ ᐱᓇᓱᐊᕈᓯᐅᑉ ᓄᙳᑲᓐᓂᖓᓂ ᐊᐅᓚᑦᑎᔨᐅᓂᕐᒧᑦ ᐱᕙᓪᓕᐅᓂᕐᒧᑦ ᖃᐅᔨᒪᑎᑦᑎᒃᑲᓐᓂᕋᓱᓐᓂᒃᑯᑦ ᐊᒻᒪ 
ᓯᕗᓕᕐᓂᒃᑯᑦ ᐱᓇᓱᐊᓚᐅᖅᐳᑦ ᐱᓗᐊᖅᑐᒥᑦ ᐃᓚᒋᔭᐅᓚᐅᖅᑐᑦ ᐱᔪᒪᔭᖏᓐᓂᑦ ᒪᑯᐊᖑᑉᐸᑕ 
ᖃᐅᔨᓴᕐᓂᒃᑯᑦ/ᐅᓪᓗᒥ ᐊᑐᖅᑕᐅᖃᑦᑕᖅᑐᓂᑦ, ᐱᙳᐊᕐᓂᑯᑦ/ᐃᖃᐃᓕᓴᕐᓂᒃᑯᑦ, ᓴᓇᙳᐊᕐᓂᒃᑯᑦ/ᐃᓕᖅᑯᓯᕐᒥᑦ, 
ᒪᓕᒐᓕᕆᓂᕐᒧᑦ, ᐃᓅᓕᓴᕐᓂᕐᒧᑦ/ᐋᓐᓂᐊᖃᕐᓂᕐᒧᑦ, ᓄᓇᓕᕆᓂᕐᒧᑦ/ᐊᕙᑎᓕᕆᓂᕐᒧᑦ ᐊᓯᖏᓪᓗ. ᑖᓐᓇ 
ᐊᑐᐃᓐᓇᐅᑎᑦᑎᓚᐅᖅᐳᑦ ᒪᒃᑯᒃᑐᓄᑦ ᐊᕐᓇᓄᑦ ᑲᑎᖃᑎᕐᓗᑎᑦ ᒪᒃᑯᒃᑐᓂᑦ ᓇᒥᕈᓘᔭᖅ ᑲᓇᑕᒥᑦ ᐊᒻᒪ 
ᓈᓚᒍᓐᓇᖅᓯᓚᐅᖅᐳᑦ ᐊᐅᓚᑦᑎᔨᒐᓚᖕᓂᑦ ᐊᔾᔨᒌᙱᑦᑐᓂᑦ ᐱᓕᕆᐊᓕᓐᓂᑦ. ᖁᔭᓕᔪᒪᕗᒍᑦ ᐅᑭᐅᖅᑕᖅᑐᒥᑦ 
ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᓄᑦ ᑐᓂᓯᔪᓐᓇᖅᓯᓚᐅᕐᒪᑕ $500-ᒥᑦ ᐃᑲᔫᓯᐊᓂ.   

ᓂᙵᖅᑕᐅᑦᑕᓕᒪᓕᕆᓂᖅ :   

ᑲᑎᒪᔨᑦ ᐱᓕᕆᐊᖃᑎᖃᖅᐸᓪᓕᐊᖏᓐᓇᖅᐳᑦ ᐊᓯᖏᓐᓂᑦ ᑲᑐᔾᔨᖃᑎᒌᖑᔪᓂᑦ ᐃᑲᔪᖅᑎᒌᓐᓂᒃᑯᑦ 
ᓂᙵᖅᑕᐅᑦᑕᓕᒪᓂᕐᒧᑦ. ᑲᑎᒪᔨᑦ, ᕿᒥᕐᕈᖃᑦᑕᖅᐳᑦ ᖃᐅᔨᓴᖅᐸᒃᖢᑎᒡᓗ ᐊᒻᒪ ᑲᑎᖃᑎᖃᖅᐸᒃᖢᑎᑦ 
ᑭᒡᒐᖅᑐᐃᔪᓂ ᐱᓕᕆᐊᒃᓴᑕᖃᑐᐃᓐᓇᕆᐊᖃᖅᑎᓪᓗᒍ ᐊᒻᒪ ᓄᓇᕗᒻᒥᑦ ᖃᓄᐃᑦᑐᖃᖅᑎᓪᓗᒍ 
ᓂᙵᖅᑕᐅᑦᑕᓕᒪᓕᕆᑎᓪᓗᒋᑦ. ᑲᑎᒪᔨᑦ ᐊᑕᓯᒪᔪᑦ ᐃᑭᐊᕿᕝᕕᐊ ᑐᓴᒐᒃᓴᓪᓗ ᑐᓴᐅᒪᖃᑦᑕᑎᔾᔪᑎᓂ 
ᐃᑲᔫᑎᐅᓇᓱᐊᖅᑐᓂᑦ ᓂᙵᖅᑕᐅᖃᑦᑕᖁᔪᓐᓃᕐᓗᑎᑦ.  ᐃᓕᓐᓂᐊᕐᓂᓕᕆᓂᕐᒥᑦ ᐃᑲᔪᖅᓱᐃᓂᕐᒧᑦ 
ᐱᕈᖅᐸᓪᓕᐊᑎᑦᑎᓂᕐᒥᑦ ᓴᙱᓂᖅᑖᖅᐸᓪᓕᐊᓂᕐᒧᑦ, ᖃᓄᐃᙱᑦᑎᐊᕋᓱᓐᓂᕐᒧᑦ, ᓇᒻᒥᓂᖅᓱᕈᓐᓇᖅᓯᓗᑎᑦ ᒪᒃᑯᑦᑐᑦ 
ᐊᕐᓇᐃᑦ ᑕᕘᓇ ᖁᓪᓖᑦ ᓯᕗᓕᖅᑎᐅᓂᕐᒧᑦ ᐃᑲᔫᑏᑦ ᑮᓇᐅᔭᑦ ᐃᓕᓐᓂᐊᕆᐊᖅᑐᓄᑦ ᑐᓂᔭᐅᖃᑦᑕᖅᑐᑦ 
ᐃᑲᔪᕈᑎᒋᖃᑦᑕᖅᑕᑦᑕ ᐃᓚᖓ ᒪᒃᑯᑦᑐᓄᑦ ᐊᕐᓇᓄᑦ ᐃᑲᔪᕈᒪᓪᓗᑎᒍ ᖃᓄᑐᐃᓐᓇᖅ ᐱᕕᖃᖅᑎᑕᐅᓂᕐᒥᓂᒃ ᐊᒻᒪ 
ᓂᕈᐊᕈᓐᓇᓂᕐᒥᓐᓂᒃ ᓯᕗᔅᓴᒥᓄᒃ ᐋᓐᓂᖅᑎᕆᓂᖅᑕᖃᙱᓪᓗᓂ. ᑭᓯᐊᓂᓕ ᕿᒫᕕᑦᑕᖃᑦᑎᐊᖅᑎᓐᓇᒍ ᐊᒻᒪ 
ᐃᓪᓗᔅᓴᖅᑕᖃᑦᑎᐊᖅᑎᓐᓇᒍ ᐊᕐᓇᓄᑦ ᕿᒪᐃᔪᓐᓇᖃᑦᑕᙱᒻᒪᑕ ᐊᒥᓱᑦ ᐋᓐᓂᖅᑎᕆᓂᕐᒦᑦᑐᑦ. ᐊᔪᖅᓴᕐᓂᖅ, 
ᐃᓕᓐᓂᐊᕐᓂᖃᑦᑎᐊᖏᓐᓂᖅ, ᐃᒡᓗᑭᓴᕐᓂᖅ ᐅᕝᕙᓗ ᐃᓄᒋᐊᓗᖃᑦᑕᕐᓂᖅ, ᐃᖅᑲᓇᐃᔭᖅᑐᖃᖏᓗᐊᕐᓂᖅ, 
ᐃᓅᓯᓕᕆᔭᐅᔭᕆᐊᖃᕐᓂᖅ, ᐱᓕᕐᓗᖕᑕᐅᖃᑦᑕᕐᓂᖅ ᐃᓚᒋᕚ ᓂᙵᖅᑕᐅᖃᑦᑕᕐᓂᑦ ᐊᒻᒪ ᑲᔪᓯᔾᔪᑕᖃᑦᑕᕆᕗᖅ.  

ᐊᓯᐅᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᑦ 

ᑲᑎᒪᔩᑦ ᖃᐃᖁᔭᐅᓯᒪᓚᐅᖅᑐᑦ ᐅᖃᕆᐊᖅᑐᖁᔭᐅᓪᓗᑎᑦ ᒪᑐᐃᖅᓯᓂᖃᖅᑎᓪᓗᒋᑦ ᑲᑎᒪᓂᖃᖅᑎᓪᓗᒋᑦ 
ᑲᖏᖅᖠᓂᕐᒥᑦ ᐊᒻᒪ ᐃᓚᒋᔭᐅᓪᓗᑕ ᑖᑯᓇᙵᑦ ᑕᐅᑐᑦᑎᐅᓪᓗᑕ. ᐅᖁᒪᐃᑦᑑᓚᐅᖅᑐᖅ ᑭᓯᐊᓂ ᐊᑐᕆᐊᖅᑐᓂ 
ᐱᔭᕆᐊᑐᔫᒐᓗᐊᖅᑎᓪᓗᒍ ᑕᐅᑐᓪᓗᓂ ᐱᐅᙱᓪᓚᕆᑦᑐᓂᑦ ᐊᑐᖅᓯᒪᒻᒪᑕ ᐃᓚᖏᑦ ᐊᕐᓇᐃᑦ ᐱᓂᕐᓗᑦᑕᐅᓯᒪᔪᑦ. 
ᑕᑯᔪᒪᒐᓗᐊᖅᐳᒍᑦ ᑖᒃᑯᐊ ᐅᖃᐅᓯᐅᔪᑦ ᑐᓴᖅᑕᕗᑦ ᑖᒃᑯᓇᓂ ᑲᑎᒪᓂᐅᔪᓂᑦ ᐊᒻᒪ ᐊᑐᓕᖁᔭᐅᔪᓂᑦ ᑲᓇᑕᓕᒫᒥᑦ 
ᑐᓴᖅᑕᐅᖁᓪᓗᒍᑎᒍᑦ, ᐊᕐᓇᓕᒫᑦ ᐊᑦᑕᕐᓇᖏᑦᑐᒦᒍᒪᔪᐃᓐᓇᐅᒻᒪᑕ. ᑐᓴᐅᒪᑎᑦᑏᓇᕐᓂᐊᖅᑐᒍᑦ ᐃᓄᖕᓄᑦ 
ᑐᓴᐅᒪᔪᓕᕆᔾᔪᑎᑎᒍᑦ. 

ᑲᓇᑕᒪᓕᒫᒥᐅᑦ ᓂᐱᖏᑦ ᐊᕐᓇᓄᑦ ᐃᓪᓗᓕᕆᓂᕐᒧᑦ ᑲᑎᒪᕕᔾᔪᐊᕐᓂᖅ 

ᐊᖓᔪᖅᑳᖑᓚᐅᖅᑐᖅ ᓯᐅᑎᐊᐱᒃ ᐱᕕᖃᕈᓐᓇᓚᐅᕐᒪᑦ ᐃᓚᒋᔭᐅᓗᓂ ᑲᓇᑕᒥᐅᓕᒫᑦ ᓂᐱᖏᑦ ᐊᕐᓇᐃᑦ 
ᐃᓪᓗᓕᕆᓂᕐᒧᑦ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ, ᐋᖅᑭᓱᖅᑕᐅᔪᖅ ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ 
ᐃᒡᓗᓕᕆᔨᕐᔪᐊᒃᑯᓪᓗ, ᑐᕌᓐᑐᒥᑦ ᓰᑏᕝᕙ 14 − 15, 2017. ᑲᑎᒪᓂᐅᑉ ᐃᓚᒋᓚᐅᖅᑕᖏᑦ ᐅᖃᐅᓯᖃᕐᓂᕐᒥᑦ 
ᐊᖏᕐᕋᖃᙱᓐᓂᖅ ᐱᓪᓗᒍ, ᕿᒫᕖᑦ, ᐅᑕᖅᑭᕖᑦ ᐊᒻᒪ ᐃᓪᓗᐃᑦ ᐊᑭᑭᑦᑐᑦ.  ᐅᓂᒃᑳᕆᐊᖅᑐᖅᓯᒪᔪᖃᓚᐅᖅᑐᖅ 
ᑭᙴᒪᒋᔭᐅᔪᓂᑦ ᐊᒻᒪ ᐊᐳᖅᑕᕈᑕᐅᖃᑦᑕᖅᑐᓂᑦ ᐃᓱᒪᖅᓴᖅᓯᐅᖃᑎᒌᖁᔭᐅᓕᖅᑐᒍᑦ ᐋᖅᑭᔅᓱᐃᔾᔪᑎᔅᓴᓂᑦ. 
ᑐᓴᖅᑕᐅᔪᑦ ᐊᒻᒪ ᖃᐅᔨᓇᓱᓐᓂᕐᒧᑦ ᑲᑎᖅᓱᖅᑕᐅᓯᒪᔪᑦ ᐅᓂᒃᑳᑦ ᑐᓂᔭᐅᓪᓗᑎᑦ. ᐊᓯᖏᑦ ᑲᑐᔾᔨᖃᑎᒌᖑᔪᑦ 
ᑲᑎᒪᔭᖅᑐᖃᑕᐅᓯᒪᓚᐅᖅᑐᑦ ᒪᑯᐊᖑᓚᐅᕐᒥᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑐᔾᔨᖃᑎᒌᖓᑦ ᑲᓇᑕᒥ, ᐊᕐᓇᐃᑦ 
ᑲᑎᒪᔨᖏᑦ ᑲᓇᑕᒥᑦ, ᐸᐅᒃᑑᑎᒃᑯᑦ, ᐊᒡᕕᒃ ᒪᒃᑯᑦᑐᑦ ᐊᕐᓇᐃᑦ ᐅᑉᐱᖅᑑᖃᑎᒋᑦ ᑲᑐᔾᔨᖃᑎᒋᖓᑦ ᓄᓇᕗᑦ. 
ᐃᓕᓯᓛᖅᑐᒍᑦ ᐅᓂᒃᑳᓕᐊᖑᓯᒪᔪᑦ ᐊᑐᐃᓐᓇᕈᖅᑎᓪᓗᒋᑦ ᐃᑭᐊᖅᑭᕕᑦᑎᑐᓐᓂᑦ ᐅᖃᓕᒫᕆᐊᒃᑲᓐᓂᕈᒪᔪᓄᑦ. 

ᓯᕗᓪᓕᖅᐹᖅ ᑲᒪᑎᓂᖅ ᑲᓇᑕᒥᑦ − ᐊᕐᓇᐃᑦ ᐊᖑᑏᓪᓗ ᓇᓕᒧᒌᒋᐊᖃᕐᓂᖏᓐᓄᑦ ᐱᓕᕆᔨᓄᑦ 
ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ ᑲᓇᑕᒥᑦ 

ᓯᐅᑎᐊᐱᒃ ᑐᕌᓐᑐᒦᑎᓪᓗᒍ ᖃᐃᖁᔭᐅᓯᒪᔪᒻᒪᑦ ᐃᓚᒋᔭᐅᖁᔭᐅᓪᓗᓂ ᓄᓇᖃᖅᑳᖅᓯᒪᔪᓄᑦ ᑲᑎᒪᓂᕐᒧᑦ ᐊᕐᓇᐃᓪᓗ 
ᐊᖑᑏᓪᓗ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᓂᑦ ᑲᓇᑕᒥᑦ. 150ᓂᑦ ᐊᕐᓇᓂᑦ ᑕᐃᑲᓃᑦᑐᖃᔪᔪᖅ ᑲᓇᑕᒥᐅᓂᑦ 
ᑎᑭᓯᒪᔪᓂᑦ ᓇᑭᑐᐃᓐᓇᖅ ᑲᑎᒪᔭᖅᑐᖃᑕᐅᓯᒪᔪᖤᑦ ᓰᑏᕝᕙ 18-20. ᑕᕙᓂ ᑲᑎᒪᓂᕐᒥᑦ, ᓯᕗᓪᓕᖅᐹᖏᑦ 
ᑕᓪᓕᒪᐃᕋᖅᑎᖅᓯᒪᓕᖅᑐᑦ ᑲᑎᒪᑎᑦᑎᓂᕐᒥᑦ ᑲᓇᑕᐅᒥᐅᓕᒫᓂᑦ ᐱᓕᕆᖃᑎᒌᑦ ᑐᓴᐅᒪᖃᑦᑕᐅᑎᓪᓗᓂ ᐊᕐᓇᐃᑦ 
ᓇᓕᒧᖃᑕᐅᒋᐊᖃᕐᓂᖏᓐᓂᑦ, ᓇᓗᓇᐃᖅᑐᐃᓂᕐᒥᑦ ᐊᒻᒪ ᓯᕗᓪᓕᖅᐸᐅᖁᔭᐅᔪᓂᑦ ᐱᓕᕆᕝᕕᑎᒍᑦ 
ᐊᑲᐅᙱᓕᐅᕈᑕᐅᔪᓂᑦ ᐊᕐᓇᓂᑦ ᐊᑦᑐᐃᓂᖃᖅᓯᒪᔪᓂᑦ ᑲᓇᑕᒥᑦ ᐊᒻᒪ ᑲᓇᑕᓕᒫᒨᖓᔪᒥᑦ 
ᐊᐅᓚᔾᔭᒋᐊᕈᑕᐅᓂᐊᖅᑐᓂᑦ ᖃᓄᐃᓕᐅᕈᑎᖃᕐᓗᑎᑦ ᐱᕙᒌᔭᐅᑎᓕᐅᕐᓂᕐᒧᑦ ᐋᖅᑭᒋᐊᒃᑲᓐᓂᖅᑎᑕᐅᖁᓪᓗᒋᑦ 
ᐊᕐᓇᐃᑦ ᓇᓕᒧᖃᑕᐅᒋᐊᖃᕐᓂᖏᓐᓂᑦ. 

ᑲᑐᔾᔨᖃᑎᒌᖏᑦ ᐊᕐᓇᐃᑦ ᐃᓕᓴᕆᔭᐅᓯᒪᔪᑦ ᑲᑎᒪᔨᖏᑦ ᐅᖃᐅᔾᔪᐃᔨᐅᔪᓪᓗ 

ᐊᕐᓇᑦ ᐃᓕᓴᕆᔭᐅᓯᒪᔪᑦ ᑲᑎᒪᔨᖏᑦ ᐊᒻᒪ ᐅᖃᐅᔾᔪᐃᔨᐅᔪᓪᓗ ᑲᓇᑕᓕᒫᒥᑦ ᑲᑎᓚᐅᖅᑐᑦ ᓂᐅᐸᐅᓐᓛᓐᒥᑦ ᐊᑦᑑᕝᕙ 
2-3, 2017. ᐅᖃᐅᓯᖃᕆᐊᖅᑐᖅᖢᑎᑦ ᐊᑐᐃᓐᓇᐅᔪᓂ ᐊᕐᓇᓄᑦ ᑲᓇᑕᒥᑦ. ᑲᑎᒪᓂᖃᑎᖃᖅᑎᓪᓗᒋᑦ
ᑲᑎᖃᑎᖃᓚᐅᕐᒥᔪᑦ ᑎᐅᕆ ᑐᒍᐃᑦ, ᑲᓇᑕᐅᑉ ᑲᑎᒪᕕᐊᓗᐊᓂ ᑎᑎᕋᖅᑎ ᒥᓂᔅᑕ ᒫᓐᓴᕝᒧᑦ.  ᑭᖑᓂᑦᑎᓐᓂᑦ
ᐊᖓᔪᖅᑳᕆᓚᐅᖅᑕᕗᑦ, ᐃᓕᓴᐱ ᓯᐅᑎᐊᐱᒃ, ᐅᖃᐅᓯᖃᕈᓐᓇᖅᑎᑕᐅᓚᐅᕐᒪᑦ ᔭᒐᓯᒪᔪᑦ ᐃᓄᐊᖅᑕᐅᓯᒪᔪᓪᓗ
ᐊᕐᓇᐃᑦ ᐊᒻᒪ ᐊᐅᓚᕐᕕᒋᓚᐅᖅᑕᒥᓐᓄᑦ ᑐᕌᓐᑐᒧᑦ ᑲᓇᑕᐅᒥᓕᒫᑦ ᓂᐱᖏᑦ ᐊᕐᓇᐃᑦ ᐃᓪᓗᓕᕆᓂᕐᒧᑦ
ᑲᑎᒪᓂᖃᖅᑎᓪᓗᒋᑦ ᐊᒻᒪ ᓄᓇᖃᖅᑳᖅᓯᒪᔪᑦ ᑲᑎᒪᓂᖃᖅᑎᓪᓗᒋᑦ ᐊᕐᓇᐃᑦ ᐊᖑᑏᓪᓗ
ᓇᓕᒨᒌᓕᖅᑎᑕᐅᒋᐊᖃᕐᓂᖏᓐᓄᑦ ᐱᓕᕆᖃᑎᒌᑦ ᑐᓴᐅᒪᖃᑦᑕᐅᑎᓂᖏᓐᓄᑦ ᑲᓇᑕᒥᑦ. ᑕᒪᓐᓇ ᐱᓪᓗᒍ
ᐅᖃᐅᓯᐅᔪᓐᓇᖅᓯᓯᒪᔪᑦ ᑲᓇᑕᓕᒫᒥᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐᓄᑦ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓂᑦ
ᑲᓇᑕᒥᑦ.  ᑖᒃᑯᐊ ᐊᕐᕌᒍᑕᒫᖅ ᑲᑎᒪᓂᐅᖃᑦᑕᖅᑐᑦ ᖃᐅᔨᒪᓂᖅᓴᐅᓕᖁᓗᒋᑦ ᑕᑯᓇᒡᓗᑎᒡᓗ ᑖᒃᑯᐊ
ᐊᑲᐃᓪᓕᐅᕈᑎᑦ ᑲᒪᒋᔭᐅᔪᓐᓇᕐᒪᖔᑕ ᐊᕐᓇᓄᑦ ᐅᖃᐅᓯᐅᖃᑦᑕᖅᑐᑦ ᓇᒥᓕᒫᖅ ᑲᓇᑕᒥᑦ.

ᐱᓕᕆᖃᑎᒌᖕᓂᒃᑯᑦ/ᑲᑐᔾᔨᖃᑎᒌᓂᒃᑯᑦ/ᐊᓯᖏᓪᓗ ᐱᓕᕆᐊᒃᓴᑦ : 

ᖁᓪᓕᖅ ᐱᓕᕆᖃᑎᖃᖃᑦᑕᖅᐳᑦ ᑲᑐᔾᔨᖃᑎᒌᓂ ᐊᑲᐅᓯᔾᔫᒥᔪᓇᖁᓗᒍ ᐋᓐᓂᐊᖃᕐᓇᖏᑦᑐᓕᕆᓂᖅ, ᐱᕙᓪᓕᐊᔾᔪᑎᒃᓴᑦ, 
ᒪᓕᒐᓕᕆᓂᖅ, ᐃᓕᓐᓂᐊᖅᑐᓕᕆᓂᖅ, ᑐᓴᐅᒪᖃᑦᑕᐅᑎᓂᖅ ᐊᒻᒪ ᐃᓕᖅᑯᓯᓕᕆᓂᖅ ᐊᕐᓇᓄᑦ ᒪᒃᑯᒃᑐᓄᓪᓗ ᓄᓇᕗᒻᒥᑦ ᐊᒻᒪ 
ᑲᑎᖃᑎᒌᒃᐸᒃᖢᑎᑦ ᑖᒃᑯᐊ ᐃᓱᒫᓗᑎᑦ ᐱᓪᓗᒋᑦ ᐊᓯᖏᓪᓗ ᑲᑐᔾᔨᖃᑎᒌᓂᒃᑯᑦ.  

ᐅᖄᓚᐅᕕᐅᖃᑦᑕᓚᐅᕐᒥᔪᒍᑦ ᐊᒻᒪ ᑎᑎᕋᕐᕕᐅᓪᓗᑕ ᖃᕆᓴᐅᔭᒃᑯᑦ ᑲᑐᔾᔨᖃᑎᒌᓂᑦ ᐊᔾᔨᒌᙱᑦᑐᓂᑦ ᐅᖃᖃᑎᖃᕈᒪᔪᓂᑦ ᐊᕐᓇᐃᑦ 
ᐃᓱᒪᒋᔭᖏᓐᓂᑦ ᖃᓄᑐᐃᓐᓇᖅ ᐊᔾᔨᒌᙱᑦᑐᓂᑦ ᓲᕐᓗ ᐊᕙᑎᓕᕆᓂᖅ, ᓯᓚᑉ ᐅᖅᑰᓯᔭᓪᓕᐊᓂᖓ, ᒐᕙᒪᓕᕆᓂᖅ, 
ᐋᓐᓂᐊᖃᕐᓇᖏᑦᑐᓕᕆᓂᖅ, ᐃᓕᓐᓂᐊᕐᓂᓕᕆᓂᖅ, ᐊᖑᑏᑦ ᐱᔭᕆᐊᓕᖏᓐᓂᓪᓗ, ᐊᓯᖏᓐᓂᓪᓗ. ᐊᐱᕆᔭᐅᕗᒍᑦ ᕿᒥᕐᕈᖁᔭᐅᓪᓗᑕ 
ᑎᑎᖅᑲᓂ, ᐅᓂᒃᑳᓕᐊᓂ, ᐱᕙᒌᔭᖅᑕᐅᓯᒪᔪᓂ, ᓇᖕᒥᓂᖅ ᐃᓚᒋᐅᔪᓂᑦ ᑮᓇᐅᔭᕐᓂᑦ, ᐊᑐᐊᒐᓕᕆᔪᓂ ᐸᐃᑉᐹᓂ, ᖃᕋᓴᐅᔭᒃᑯᑦ 
ᖅᑭᒋᐊᕈᑎᓂ, ᖃᐅᔨᓴᖅᑕᐅᔪᓂ, ᑎᑎᖅᑲᓂ ᑎᑎᕋᖃᑦᑕᕐᓗᑕ ᐃᑲᔪᖅᑐᐃᔪᓂ, ᐊᓯᖏᓐᓂᓪᓗ. ᒥᑭᑑᓪᓗᑕ ᑲᑐᔾᔨᖃᑎᒌᖑᕗᒍᑦ ᑭᓯᐊᓂ 
ᓂᕆᐅᒃᐳᒍᑦ ᐱᓇᓱᐊᑦᑎᐊᖏᓐᓇᕐᓂᐊᕋᑕ ᐃᑲᔪᕐᓗᒋᑦ ᓄᓇᕗᒻᒥᐅᑦ ᐊᕐᓇᖏᑦ ᒪᒃᑯᒃᑐᖏᓪᓗ. 



ᖁᓪᓕᖅ ᓄᓇᕗᑦ 

ᓄᓇᕗᒻᒥᑦ ᐊᕐᓇᐃᑦ ᑲᑎᒪᔨᖏᑦ 
ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖅ 

ᒫᔾᔨ 31, 2018 

ᓇᓗᓇᐃᖅᓯᒪᔪᑦ 
ᒫᔾᔨ 31, 2018 

ᒪᒃᐱᖅᑐᒐᖅ 

ᑕᒻᒪᖅᓯᒪᔪᖅᓯᐅᑎᐅᑉ ᐅᓂᒃᑳᓕᐊᖏᑦ 11- 12

ᐅᓂᒃᑳᓕᐊᑦ ᑮᓇᐅᔭᑦ ᐃᖏᕐᕋᓂᖓ 16 

ᑎᑎᕋᖅᓯᒪᔪᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖅ 17 - 18 

LESTER LANDAU 
Chartered  Professional Accountants 

Iqaluit 
PO Box 20, Iqaluit, NU, X0A 0H0 

Tel: 867.979.6603 Fax: 867.979.6493 

Rankin Inlet 
PO Box 147, Rankin Inlet, NU, X0C 0G0 
Tel: 867.645.2817 Fax: 867.645.2483 

ᓚᔅᑐ ᓛᓐᑕᐅ 
ᑮᓇᐅᔭᓕᕆᓂᕐᒧᑦ ᖃᐅᔨᓴᕐᑏᑦ 

ᐃᖃᓗᐃᑦ 
ᑎᑎᖃᒃᑯᕕᒃ 20, ᐃᖃᓗᐃᑦ, ᓄᓇᕗᑦ, X0A 0H0 

ᐅᖃᓘᑎ: 867.979.6603 ᓱᑲᔪᒃᑯᑦ: 867.979.6493 

ᑲᖏᕐᒃᖠᓂᕐᒃ 
ᑎᑎᖃᒃᑯᕕᒃ 147, ᑲᖏᕐᒃᖠᓂᕐᒃ, ᓄᓇᕗᑦ, X0C 0G0 
ᐅᖃᓘᑎ: 867.645.2817 ᓱᑲᔪᒃᑯᑦ: 867.645.2483 

ᑕᒻᒪᖅᓯᒪᔪᖅᓯᐅᑎᐅᑉ ᐅᓂᒃᑳᓕᐊᖏᑦ 

ᑐᕌᖅᑐᑦ ᐃᓚᒋᔭᐅᔪᓄᑦ 
ᖁᓪᓖᒃᑯᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ 

ᑮᓇᐅᔭᑦ ᑕᒻᒪᖅᓯᒪᔪᖅᓯᐅᓚᐅᕋᑦᑎᒍᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖏᑦ ᖁᓪᓕᖅ ᓄᓇᕗᒻᒥᑦ ᐊᕐᓇᐃᑦ 
ᑲᑎᒪᔨᖏᓐᓄᑦ, ᐅᓂᒃᑳᖃᖅᖢᑎᒃ ᖃᓄᐃᓕᕐᓂᖏᑦ ᑮᓇᐅᔭᑦ ᑕᐃᒪᙵᓂ ᒫᔾᔨ 31, 2018−ᒥᑦ ᐅᓂᒃᑳᓕᐊᖏᓪᓗ 
ᐊᐅᓚᑕᐅᔪᑦ ᐊᒻᒪ ᓄᐊᑕᐅᓯᒪᔪᑦ ᐊᒥᐊᒃᑯᑦ, ᐊᓯᔾᔨᖅᑐᑦ ᐲᔭᐃᕕᐅᓚᐅᖅᑎᓐᓇᑎᑦ ᑮᓇᐅᔭᑦ ᐱᖁᑎᓄᑦ ᐊᒻᒪ 
ᑮᓇᐅᔭᑦ ᐃᖏᕋᓂᖓ ᐊᕐᕌᒍᑦ ᐃᓱᐊᓂ ᓇᐃᓈᖅᓯᒪᔪᓪᓗ ᑮᓇᐅᔭᓕᕆᓂᕐᒧᑦ ᐊᑐᐊᒐᑦ ᐊᓯᖏᓪᓗ 
ᓇᓗᓇᐃᖅᓯᒪᔪᑦ. 

ᐊᐅᓚᑦᑎᔨᑦ ᐱᔭᒃᓴᖏᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ 

ᐊᐅᓚᑦᑎᔨ ᐱᔭᒃᓴᖃᖅᐳᖅ ᐱᕙᒌᔭᐃᓗᓂ ᐊᒻᒪ ᓈᒻᒪᒃᑐᒥᑦ ᓴᖅᑭᑎᑦᑎᕙᒡᓗᓂ ᑖᒃᑯᓂᖓ ᑮᓇᐅᔭᓕᕆᓂᕐᒧᑦ 
ᐅᓂᒃᑳᖏᓐᓂ ᒪᓕᒡᓗᒍ ᑲᓇᑕᒥᑦ ᓇᖕᒥᓂᖃᑎᓄᑦ ᑮᓇᐅᔭᓕᕆᔾᔪᑕᐅᖃᑦᑕᖅᑐᓂ ᐊᒻᒪ ᐃᓗᐊᓂ ᐊᐅᓚᑕᐅᔪᑦ 
ᐊᐅᓚᑦᑎᔨᐅᑉ ᐱᕙᒌᔭᕆᐊᖃᓪᓚᕆᒃᑐᓂ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖏᓐᓂ ᐱᖁᑎᓂ 
ᐅᓂᒃᑳᖅᑕᐅᑦᑎᐊᖏᑦᑐᓂᑦ, ᓴᒡᓗᓂᐅᒍᓂ ᐅᕝᕙᓘᓐᓃᑦ ᑕᒻᒪᖅᑐᖃᕐᓂᕈᓂᓗ. 

ᑕᒻᒪᖅᓯᒪᔪᖅᓯᐅᑎᓕᕆᔨᐅᑉ ᐱᔭᒃᓴᖓ 

ᐱᔭᒃᓴᕆᕙᕗᑦ ᐃᓱᒪᒋᔭᐅᕗᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖏᑦ ᐅᖃᐅᓯᕆᓗᑎᒃᑯᑦ ᒪᓕᒡᓗᒍ ᑲᓇᑕᒥᐅᕐ 
ᐊᑐᖃᑦᑕᖅᑕᖏᑦ ᐊᖏᖅᑕᓯᒪᔪᓂᑦ ᑮᓇᐅᔭᓕᕆᔾᔪᑕᐅᖃᑦᑕᖅᑐᓂ. ᑖᒃᑯᐊ  ᐊᑐᖅᑕᐅᓲᖑᔪᑦ 
ᒪᓕᒋᐊᖃᖅᑕᕗᑦ ᑕᒻᒪᖁᔭᐅᖏᓐᓂᖏᓐᓄᑦ ᐱᕙᒌᔭᕐᓗᑎᒡᓗ ᐊᒻᒪ ᓈᓴᖅᑕᐅᓗᑎᑦ ᑮᓇᐅᔭᓕᕆᓂᕐᒧᑦ 
ᐅᓂᒃᑳᓕᐊᖏᑦ ᑕᒻᒪᖅᓯᒪᒃᑲᓗᐊᕐᒪᖔᑕ. 

ᓈᓴᖅᑕᐅᕙᓪᓕᐊᔪᑦ ᓇᓗᓇᐃᖅᓯᓇᓱᓲᙳᖕᒪᑕ ᐊᑭᖏᑦ ᓴᖅᑭᑕᐅᓂᖏᓪᓗ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᖏᑦ. 
ᓈᓴᐃᔨᐅᑉ ᐃᓱᒪᒋᔭᖓᓂ ᓂᕈᐊᖅᑲᑦᑕᖅᐳᖅ ᐊᑐᖅᑕᐅᖃᑦᑕᖅᑐᓂ, ᐱᖃᑕᐅᕗᑦ ᖃᐅᔨᓴᕐᓂᖅ 
ᑕᒻᒪᖅᓯᒪᔪᖃᑐᐃᓐᓇᕆᐊᖃᖅᑎᓪᓗᒍ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖓᓂ, ᓴᒡᓗᓂᐅᒍᓂ ᐅᕝᕙᓘᓐᓃᑦ 
ᑕᒻᒪᖅᑕᐅᔪᒥᑦ. ᐅᔾᔨᖅᓱᕆᐊᖃᖅᑎᓪᓗᒋᑦ, ᓈᓴᐃᔨᑦ ᐃᓗᐊᓂ ᐊᐅᓚᑕᐅᔪᑦ ᑲᑎᒪᔨᑦ ᐱᕙᒌᔭᖅᑕᖏᑦ 
ᓈᒻᒪᒡᓗᑎᓗ ᓴᖅᑭᑕᐅᓂᖏᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖓᓂ ᐋᖅᑭᒃᑕᐅᖁᓗᒋᑦ ᓈᓴᖅᑕᐅᖃᑦᑕᖅᑐᑦ 
ᓈᒻᒪᒡᓗᑎᑦ ᐱᔾᔪᑎᖏᓐᓄᑦ, ᑭᓯᐊᓂ ᐃᓱᒪᒋᔭᐅᔪᓂ ᓇᓗᓇᐃᖅᓯᓂᑐᐊᙳᖏᓪᓗᓂ ᐱᓕᕆᑦᑎᐊᕋᓗᐊᕐᒪᖔᑕ 
ᑲᑎᒪᔨᑦ ᐃᓗᐊᓂ ᐊᐅᓚᑕᖏᓐᓂᑦ. ᓈᓴᐃᓂᖅ ᖃᐅᔨᓴᕆᐊᖃᕆᕗᑦ ᑮᓇᐅᔭᓕᕆᓂᕐᒧᑦ ᐊᑐᐊᒐᕐᓂᑦ 
ᐊᑐᖅᑕᐅᔪᓂ ᐱᓕᕆᐊᖃᑦᑎᐊᕋᓗᐊᕐᒪᖔᑦ ᓈᓚᐅᑦᑖᖅᓯᒪᔪᓂ ᐊᐅᓚᑦᑎᔨᖓᓂ, ᖃᐅᓴᖅᑕᐅᔪᓪᓗ ᑕᒪᕐᒥᑦ 
ᓴᖅᑭᑕᐅᓂᖏᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖏᓐᓂᑦ. 

ᐃᓱᒪᒋᔭᕗᑦ ᓈᓴᖅᑕᐅᓯᒪᔪᑦ ᓇᓗᓇᐃᖅᑕᐅᔪᑦ ᓈᒻᒪᒃᑲᓗᐊᕐᒪᖔᑕ ᐊᒻᒪ ᓈᓴᖅᑕᐅᔪᑦ ᐃᓱᒪᒋᔭᑦᑎᓐᓂ. 

ᐃᓱᒪᒋᔭᕗᑦ 

ᐃᓱᒪᒋᔭᕗᑦ, ᑖᒃᑯᐊ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ ᓈᒻᒪᒃᑲᓗᐊᕐᒪᖔᑕ, ᐃᓗᓕᖏᓐᓃᑦᑐᓕᒫᑦ ᐱᓪᓗᒋᑦ, 
ᖃᓄᐃᓕᕐᓂᖓ ᑮᓇᐅᔭᓕᕆᓂᕐᒨᖓᔪᑦ ᖁᓪᓕᖅ ᓄᓇᕗᒻᒥᑦ ᐊᕐᓇᐃᑦ ᑲᑎᒪᔨᖏᑦ ᑕᐃᑲᙵᓂ ᒫᔾᔨ 31, 2018−ᒥᑦ 
ᑮᓇᐅᔭᐃᓪᓗ ᐊᑐᖅᑕᐅᖃᑦᑕᕐᓂᖏᑦ ᐊᒻᒪ ᐃᖏᕋᓂᖏᓪᓗ ᐊᕐᕌᒍᑦ ᓄᙳᐊᓂᑦ ᒪᓕᒡᓗᒍ ᑲᓇᑕᒥᐅᑦ 
ᓇᖕᒥᓂᖃᖅᑎᓄᑦ  ᑮᓇᐅᔭᓕᕆᔾᔪᑕᐅᖃᑦᑕᖅᑐᓂ. 

ᐅᓂᒃᑳᓕᐊᑦ ᐊᓯᖏᑦ ᒪᓕᒐᖅᑎᒍᑦ ᐊᒻᒪ ᐊᐅᓚᑕᐅᖁᔭᐅᔪᑦ 

ᐱᖁᔭᐅᓯᒪᔪᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ ᐅᓂᒃᑳᓕᐅᖃᑦᑕᖅᐳᒍᑦ ᐃᓱᒪᒋᔭᑦᑎᓐᓂ, 
ᑲᓇᑕᒥᐅᑉ ᓇᖕᒥᓂᖃᖅᑎᓄᑦ ᑮᓇᐅᔭᓕᕆᔾᔪᑕᐅᖃᑦᑕᖅᑐᓂ ᒪᓕᒃᑲᓗᐊᕐᒪᖔᑕ ᐊᕐᕌᒍᖓᓂ. 

ᐅᓂᒃᑳᓕᐅᒃᑲᓐᓂᖃᑦᑕᖅᐳᒍᑦ ᒪᓕᒡᓗᒍ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᕐᒥᑦ ᓄᓇᕗᒻᒥᑦ, ᐃᓱᒪᒋᔭᕗᑦ, 
ᑎᑎᕋᖅᑕᐅᑦᑎᐊᕋᓗᐊᕐᒪᖔᑕ ᑲᑎᒪᔨᓄᑦ, ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖏᑦ ᐊᖏᖅᑕᐅᓯᒪᓗᑎᑦ ᐊᒻᒪ 
ᑕᐅᓰᖅᑕᐅᔪᑦ ᓇᓗᓇᐃᔭᖅᓯᒪᒐᐊᕐᒪᖔᑕ,  ᓇᓗᓇᐃᖅᑕᐅᓯᒪᔪᐃᓐᓇᐅᓗᑎᒃ ᐱᔪᓐᓇᖅᑕᖏᓐᓄᑦ ᑲᑎᒪᔨᑦ. 

ᐃᖃᓗᐃᑦ, ᓄᓇᕗᑦ ᓈᓴᐃᔨᒻᒪᕇᑦ 
ᔪᓚᐃ 24, 2018 

ᖁᓪᓕᖅ ᓄᓇᕗᒻᒥ ᐊᕐᓇᑦ ᑲᑎᒪᔨᖏᑦ 
ᑮᓇᐅᔭᖁᑎᖏᑦ ᖃᓄᐃᓕᖓᖏᑦ ᑎᑎᕋᖅᓯᒪᔪᑦ 

ᑕᐃᒪᙵᓂ ᒫᔾᔨ 31, 2018−ᒥᑦ 

ᑮᓇᐅᔭᓕᕆᓂᕐᒧᑦ ᐱᖁᑎᑦ 

2018 2017 

ᑮᓇᐅᔭᑦ ᓈᓚᐅᑦᑖᖅᓯᒪᓂᖏᓪᓗ $ 50,718  $ 37,123 
ᑮᓇᐅᔭᖅᑖᕆᕙᓪᓕᐊᔭᖏᑦ 8,297 4,781 

59,015 41,904 

ᐊᑭᓕᒃᓴᑦ 
ᐊᑭᓕᕆᐊᓖᑦ ᐊᒻᒪ ᓄᐊᑉᐸᓕᐊᔪᑦ ᐊᑭᓕᕆᐊᓖᑦ (ᓇᓗᓇᐃᖅᓯᒪᔪᖅ 3) 24,330 19,747 
ᐃᑲᔫᑏᑦ ᐊᑭᓕᒃᓴᐅᔪᖅ 11,856 - 

36,186 19,747 

ᐲᔭᐃᕝᕕᐅᓯᒪᓪᓗᑎᒃ ᑮᓇᐅᔭᖁᑎᒋᔭᐅᔪᑦ 22,829 22,157 

ᑮᓇᐅᔭᓕᕆᓂᕐᒨᖓᖏᑦᑐᑦ ᐱᖁᑎᑦ 

ᐊᑭᓕᖅᑕᐅᕙᒌᖅᓯᒪᔪᑦ ᐊᑭᓕᒃᓴᑦ 3,875 3,847 
3,875 3,847 

ᓄᐊᑕᐅᓯᒪᔪᑦ ᑮᓇᐅᔭᑦ ᐊᒥᐊᒃᑯᑦ $ 26,704 $ 26,004 

ᐊᖏᖅᑕᐅᓯᒪᔪᑦ ᑲᑎᒪᔨᖏᓄᑦ: 

ᑲᑎᒪᔨ 

ᑲᑎᒪᔨ 

ᖁᓪᓕᖅ ᐊᕐᓇᓄᑦ ᑲᑎᒪᔨᖏᑦ ᐊᕐᕌᒍᑕᒫᖅ ᐅᓂᒃᑳᓕᐊᑦ ᖃᐅᔨᓴᖅᑕᖏᓪᓗ

ᖁᓪᓕᖅ ᓄᓇᕗᒻᒥ ᐊᕐᓇᑦ ᑲᑎᒪᔨᖏᑦ 
ᐅᓂᒃᑳᓕᐊᖅ ᐊᐅᓚᑕᐅᔪᑦ ᐊᒻᒪ ᓄᐊᑕᐅᔪᑦ ᑮᓇᐅᔭᕐᓂᑦ ᐊᒥᐊᒃᑯᓂ 

ᐊᕐᕋᖒᑦ ᓄᙳᐊᓂᑦ ᑎᑭᖦᖢᒍ ᒫᔾᔨ, 31 2018−ᒥᑦ 

ᑮᓇᐅᔭᒃᓴᕐᕕᒋᔭᐅᔫᑉ ᑮᓇᐅᔭᒃᓴᕐᓂᖓ 

2018 2017 

ᓄᓇᕗᑦ ᒐᕙᒪᖓᑦ − ᐃᓄᓕᕆᔨᒃᑯᑦ 
ᑮᓇᐅᔭᒃᓴᑕᐅᔪᓪᓗᐊᑕᑦ $ 250,000 $ 250,000 
ᐃᑲᔫᑏᑦ ᐊᑭᓕᒃᓴᑦ (11,856) - 

238,144 250,000 
ᑮᓇᐅᔭᖁᑎᔅᓴᖅᑖᕋᓱᐊᕐᓂᖅ, ᑐᓂᕈᓯᐊᓂ ᐊᓯᖏᓪᓗ ᑮᓇᐅᔭᒃᓴᑕᐅᔪᑦ 

ᑮᓇᐅᔭᖃᑎᖏᓐᓂ 699 - 
238,843 250,000 

ᐊᐅᓚᓂᕐᒧᑦ ᐊᑭᓖᐅᑎᑦ 
ᑲᑎᒪᔾᔪᓯᐊᑦ 6,800 10,450 
ᑲᑎᒪᕕᒡᔪᐊᕐᓂᖃᖅᑎᑦᑎᓃᑦ 2,189 3,308 
ᕿᑐᕐᖏᐅᕈᑎᑦ ᐊᒻᒪ ᑮᓇᐅᔭᒃᑯᕕᖕᒧᑦ ᐊᑭᓕᒃᓴᑦ 100 293 
ᑎᑎᕋᕐᕕᓕᕆᓂᖅ ᐊᐅᓚᑦᑎᔨᓪᓗ 6,302 17,907 
ᑎᑎᕋᕐᕕᖕᒥ ᐱᖁᑎᒋᔭᐅᔪᑦ 780 4,294 
ᐃᖅᑲᓇᐃᔭᖅᑎᒻᒪᕆᖕᓄᑦ ᐊᑭᓕᒐᒃᓴᑦ 16,800 17,619 
ᐱᓕᕆᐊᖑᔪᒧᑦ ᐱᓕᕆᔾᔪᑎᒃᓴᑦ ᐱᖁᑎᓪᓗ 7,547 5,879 
ᐊᑐᖅᑐᐊᒐᖅ 24,000 24,000 
ᐋᖅᑭᒃᑕᐅᔪᑦ ᓴᓇᔭᐅᔪᓪᓗ 52 168 
ᑮᓇᔾᔭᒃᓵᑦ ᐊᒻᒪ ᑮᓇᐅᔭᓕᐊᑦ 141,858 127,406 
ᓂᕈᐊᖅᑕᐅᓯᒪᔪᑦ ᓇᖕᒥᓂᖃᖅᑎᑦ 4,275 3,971 
ᐅᖄᓚᐅᑎᓕᕆᓂᒃ 10,363 10,513 
ᑐᑭᓕᐅᖅᑕᐅᔪᑦ ᐊᒻᒪ ᐱᖁᑎᓄᑦ ᐊᑐᖅᑐᐊᖅᑕᐅᔪᑦ 350 3,860 
ᖃᖓᑦᑕᐅᑎᑦ 16,727 29,676 

238,143 259,344 

ᖄᖏᐅᑎᓯᒪᔪᑦ (ᐊᒥᒐᖅᑐᑦ)  ᑮᓇᐅᔭᖁᑎᒋᔭᐅᔪᓂ ᐊᑐᖅᑕᐅᔪᓄᑦ 
ᑮᓇᐅᔭᓄᑦ ᑕᑯᓪᓗᓂ 700 (9,344) 

ᓄᐊᑕᐅᓯᒪᔪᑦ ᑮᓇᐅᔭᑦ ᐊᒥᐊᒃᑯᑦ, ᒪᒃᐱᖅᓯᓂᖅ 26,004 35,348 

ᓄᐊᑕᐅᓯᒪᔪᑦ ᑮᓇᐅᔭᑦ ᐊᒥᐊᒃᑯᑦ, ᒪᑐᑎᓪᓗᒍ $ 26,704 $ 26,004 

ᖁᓪᓕᖅ ᐊᕐᓇᓄᑦ ᑲᑎᒪᔨᖏᑦ ᐊᕐᕌᒍᑕᒫᖅ ᐅᓂᒃᑳᓕᐊᑦ ᖃᐅᔨᓴᖅᑕᖏᓪᓗ

ᖁᓪᓕᖅ ᓄᓇᕗᒻᒥ ᐊᕐᓇᑦ ᑲᑎᒪᔨᖏᑦ 
ᐅᓂᒃᑳᓕᐊᖅ ᐊᓯᔾᔨᖅᑐᓄᑦ ᐱᔭᐃᕕᐅᓚᐅᖅᑎᓐᓇᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ 

ᐊᕐᕋᖒᑦ ᓄᙳᐊᓂᑦ ᑎᑭᖦᖢᒍ ᒫᔾᔨ, 31 2018−ᒥᑦ 

ᖄᖏᐅᑎᓯᒪᔪᑦ (ᐊᒥᒐᖅᑐᑦ) ᑮᓇᐅᔭᖁᑎᒋᔭᐅᔪᓂ ᐊᑐᖅᑕᐅᔪᓄᑦ ᑮᓇᐅᔭᓄᑦ 

2018 2017 

ᑕᑯᓪᓗᓂ $ 700 $ 9,344 

ᒥᑭᒡᓕᒋᐊᕐᓗᒋᑦ (ᐅᓄᖅᓯᒋᐊᖅᑎᓪᓗᒋᑦ) ᐊᑭᓕᕇᖅᓯᒪᔪᑦ ᐊᑭᓕᒃᓴᑦ (28) 107

ᐅᓄᖅᓯᒋᐊᖅᑕᐅᔪᑦ (ᖃᔅᓰᓐᓇᕈᕆᐊᖅᑕᐅᔪᑦ) ᐲᔭᐃᕝᕕᐅᓯᒪᓪᓗᑎᒃ 
ᑮᓇᐅᔭᖁᑎᒋᔭᐅᔪᑦ 672 (9,237) 

ᐲᔭᐃᕕᐅᓚᐅᖅᑎᓐᓇᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ, ᒪᒃᐱᖅᑕᐅᑎᓪᓗᒍ 22,157 31,394 

ᐲᔭᐃᕕᐅᓚᐅᖅᑎᓐᓇᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ, ᒪᑐᑎᓪᓗᒍ $ 22,829 $ 22,157 

ᖁᓪᓕᖅ	ᐊᕐᓇᓄᑦ	ᑲᑎᒪᔨᖏᑦ ᐊᕐᕌᒍᑕᒫᖅ	ᐅᓂᒃᑳᓕᐊᑦ	ᖃᐅᔨᓴᖅᑕᖏᓪᓗ

ᖁᓪᓕᖅ ᓄᓇᕗᒻᒥ ᐊᕐᓇᑦ ᑲᑎᒪᔨᖏᑦ 
ᐅᓂᒃᑳᓕᐊᖅ ᑮᓇᐅᔭᑦ ᐃᖏᕋᓂᖓ 

ᐊᕐᕋᖒᑦ ᓄᙳᐊᓂᑦ ᑎᑭᖦᖢᒍ ᒫᔾᔨ, 31 2018−ᒥᑦ 

2018 2017 

ᐊᐅᓚᑕᐅᔪᑦ 
ᖄᖏᐅᑎᓯᒪᔪᑦ (ᐊᒥᒐᖅᑐᑦ) ᑮᓇᐅᔭᖁᑎᒋᔭᐅᔪᓂ ᐊᑐᖅᑕᐅᔪᓄᑦ ᑮᓇᐅᔭᓄᑦ 

ᑕᑯᓪᓗᓂ $ 700  $ 9,344 
ᑮᓇᐅᔭᖃᖅᑎᑕᐅᑎᓪᓗᒋᑦ (ᐊᑐᖅᑕᐅᔪᑦ) ᐊᓯᔾᔨᖅᑐᑦ ᑮᓇᐅᔭᖅᑕᖃᖏᑎᓪᓗᒍ 
ᐱᓕᕆᐊᖑᔪᒥᑦ ᐊᑭᑐᔫᑎᓄᑦ: 

ᑮᓇᐅᔭᖅᑖᕆᕙᓪᓕᐊᔭᖏᑦ (3,516) 1,086 
ᐊᑭᓕᖅᑕᐅᕙᒌᖅᓯᒪᔪᑦ ᐊᑭᓕᒃᓴᑦ (28) 107
ᐊᑭᓕᕆᐊᓖᑦ ᐊᒻᒪ ᓄᐊᑉᐸᓪᓕᐊᔪᑦ ᐊᑭᓕᒃᓴᑦ 4,583 (2,162) 
ᐃᑲᔫᑏᑦ ᐊᑭᓕᖅᓱᖅᑕᐅᒃᑲᓐᓂᕈᓐᓇᖅᑐᑦ 11,856 - 

ᐊᒥᓱᕈᕆᐊᖅᑕᐅᔪᑦ (ᖃᔅᓰᓐᓇᕈᕆᐊᖅᑕᐅᔪᑦ) ᑮᓇᔭᓪᓚᕇᑦ 13,595 (10,313) 

ᑮᓇᐅᔭᑦ ᓈᓚᐅᑦᑖᖅᓯᒪᔪᓪᓗ, ᒪᒃᐱᖅᑎᓪᓗᒍ 37,123 47,436 

ᑮᓇᐅᔭᑦ ᓈᓚᐅᑦᑖᖅᓯᒪᔪᓪᓗ, ᒪᒃᐱᖅᑎᓪᓗᒍ, ᒪᑐᑎᓪᓗᒍ $ 50,718 $ 37,123 

ᖁᓪᓕᖅ ᓄᓇᕗᒻᒥ ᐊᕐᓇᑦ ᑲᑎᒪᔨᖏᑦ 
ᑎᑎᕋᖅᓯᒪᔪᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᓄᑦ 

ᐊᕐᕋᖒᑦ ᓄᙳᐊᓂᑦ ᑎᑭᖦᖢᒍ ᒫᔾᔨ, 31 2018−ᒥᑦ 

1. ᖃᓄᐃᓕᕐᓂᖓ ᑲᑐᔾᔨᖃᑎᒌᖑᔪᑦ

ᖁᓪᓕᖅ ᓄᓇᕗᒻᒥᑦ ᐊᕐᓇᐃᑦ ᑲᑎᒪᔨᑖᓚᐅᖅᓯᒪᕗᑦ ᑕᐃᑲᓂᖔᖅᑐᒥᑦ ᖁᓪᓕᖅ ᓄᓇᕗᒻᒥᑦ ᐊᕐᓇᐃᑦ ᑲᑎᒪᔨᖏᓐᓄᑦ
ᐱᖁᔭᖓᓂ ᐄᑉᐳ1, 1999-ᒥᑦ, ᐋᖅᑭᒋᐊᑕᐅᓚᐅᖅᓯᒪᕗᖅ ᒫᔾᔨ 22, 2005−ᒥᑦ, ᐊᒻᒪ ᐊᐅᓚᑕᐅᔪᑦ ᐱᒋᐊᖅᖢᓂ ᐄᑉᐳ 1,
2001-ᒥᑦ ᑕᐃᑲᓃᑉᐳᖅ ᓇᓗᓇᐃᒃᑯᑕᕐᒥᑦ A ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᔪᓂ ᒪᓕᒋᐊᖃᖅᑐᒥᑦ ᑮᓇᐅᔭᓕᕆᓂᕐᒧᑦ
ᐊᐅᓚᑕᐅᓂᖏᓐᓄᑦ ᐱᖁᔭᕐᒥᑦ. ᑲᑎᒪᔨᑦ ᒪᓕᒋᐊᖅᐳᑦ ᓄᓇᕗᑦ ᒐᕙᒪᖓᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓ
ᐊᒻᒪ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐃᑲᔫᑎᐊᓂ. ᑲᑎᒪᔨᑦ ᐱᔾᔪᑎᐊ ᐱᕙᓪᓕᐊᖁᓗᒍ ᐱᖃᑕᐅᑦᑎᐊᖃᑦᑕᖁᓗᒋᑦ
ᐊᕐᓇᑦ ᐊᒻᒪ ᓯᕗᒻᒧᐊᒃᓴᐃᓗᑎᑦ ᐊᓯᔾᔨᖅᓯᒪᓕᖅᑎᓪᓗᒋᑦ ᐃᓄᐃᑦ, ᒪᓕᒐᖅᑎᒍᑦ ᐊᒻᒪ ᑮᓇᐅᔭᒃᓴᕐᓗᑎᑦ ᐃᓱᐊᓂ.

2. ᑮᓇᐅᔭᓕᕆᓂᕐᒧᑦ ᐊᑐᐊᒐᑦ

ᑮᓇᐅᔭᓕᕆᓂᕐᒧᑦ ᐊᑐᐊᒐᑦ ᐱᖃᑕᐅᓗᑎᑦ ᑲᑎᒪᔨᓄᑦ ᒪᓕᒡᓗᒍ ᑲᓇᑕᒥᐅᑦ ᓇᖕᒥᓂᖃᖅᑎᓄᑦ ᑮᓇᐅᔭᓕᕆᓂᕐᒧᑦ
ᒪᓕᒃᑕᐅᒋᐊᓖᑦ. ᐅᑯᐊ ᓇᐃᓈᖅᓯᒪᔪᑦ ᐊᑐᕆᐊᖃᓪᓚᕆᒃᑐᓂ ᑮᓇᐅᔭᓕᕆᓂᕐᒧᑦ ᐊᑐᐊᒐᑦ:

(a) ᓇᓚᐅᑦᑖᕈᑎᐅᖃᑦᑕᖅᑐᑦ
ᐱᕙᒌᕋᓱᐊᖅᑎᓪᓗᒋᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᕋᓱᒃᑎᓪᓗᒋᑦ ᒪᓕᒋᐊᖃᖅᐳᑦ ᑲᓇᑕᐅᑦ ᓇᖕᒥᓂᖃᖅᑎᓄᑦ ᑮᓇᐅᔭᑦ
ᐊᑐᖅᑕᐅᖁᔭᐅᓯᒪᕗᑦ ᐊᐅᓚᑦᑎᔨᑦ ᓇᓚᒃᑖᕐᓗᑎᑦ ᑲᖐᒋᔭᐅᔪᑦ ᐅᓂᒃᑳᓕᐅᕆᐊᖃᖅᑐᑦ ᐱᖁᑎᑦ ᐊᒻᒪ ᐊᑭᓕᒃᓴᑦ,
ᓴᖅᑭᑕᐅᓂᖏᑦ ᐅᓪᓗᖏᑦ ᑖᒃᑯᐊ ᑮᓇᐅᔭᓕᕆᓂᕐᒧᑦ ᐅᓂᒃᑳᖏᓐᓂᑦ ᐊᑭᖏᓪᓗ ᑮᓇᐅᔭᒃᓴᑕᐅᔪᑦ ᑮᓇᐅᔭᑦ ᐊᒻᒪ ᐊᑭᓕᒃᓴᑦ
ᐊᕐᕌᒍᒧᑦ. ᑐᑭᓕᐅᖅᑕᐅᓯᒪᓗᑎᑦ ᐱᔾᔪᑎᑦ ᓲᕐᓗ ᓇᓚᐅᑦᑖᖅᓯᒪᔪᑦ ᐊᒻᒪ ᑲᖐᒋᔭᐅᔪᑦ ᐱᖃᑕᐅᓪᓗᑎᑦ ᐊᑭᓪᓗᖏᑦ ᑮᓇᐅᔭᑦ
ᐅᑎᖅᑐᒃᓴᑦ.    ᐱᔾᔪᑎᓪᓚᕆᖏᑦ ᐊᔾᔨᒋᖏᑐᐃᓐᓇᕆᐊᖃᕐᒪᒋᑦ ᓇᓚᐅᑦᑖᖅᓯᒪᔪᑦ.

(b) ᑮᓇᐅᔭᓕᕆᔾᔪᑏᑦ
ᑲᑎᒪᔨᑦ ᓈᒻᒪᒃᑐᒥᑦ ᐱᓕᕆᐊᖃᕋᓱᒃᑎᓪᓗᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ ᐊᒻᒪ ᐊᑭᓕᒐᒃᓴᓂ. ᑕᐃᒪᓕ ᑲᑎᒪᔨᐅᔪᑦ ᑕᒪᐃᓂᒃ
ᑮᓇᐅᔭᓕᕆᓂᕐᒥᓐᓂ ᓇᖕᒥᓂᖃᐅᑎᒋᔭᒥᓐᓂᒃ ᐊᒻᒪᓗ ᑮᓇᐅᔭᓕᕆᓂᕐᒥ ᐊᑭᓖᒃᓴᖁᑎᒋᔭᒥᓐᓂᒃ ᐊᑭᑭᓪᓕᕙᓪᓕᐊᓂᖏᓄᑦ
ᐊᑭᒋᓇᔭᖅᑕᖏᑦ ᒪᓕᒃᑐᒋᑦ ᖃᐅᔨᒋᐊᖃᑦᑕᓕᓚᐅᕐᐳᑦ, ᐃᓚᐅᑎᓐᓇᒋᑦ ᓄᐃᒋᐊᕐᒐᐅᑎᒋᓚᐅᖅᑕᖏᑦ ᐊᒻᒪᓗ
ᓇᓕᖅᑲᐅᑎᓪᓗᒋᑦ ᓇᐅᑦᓯᐅᒪᑎᐅᔪᑦ ᐅᖃᖅᑕᐅᓯᒪᓪᓗᑎᒃ ᓂᐅᕝᕈᑎᖃᖃᑦᑕᕐᓂᓕᕆᓂᕐᓄᑦ, ᑕᒪᒃᑯᐊᓕ
ᖃᐅᔨᒋᐊᖅᑕᐅᕙᒪᑕ ᐱᑦᑎᐊᖅᑐᒋᑦ ᖃᔅᓯᑐᕋᔭᕐᓂᖏᑎᒍᑦ ᐱᓕᕆᐊᖑᕙᑦᑐᑎᒃ.

ᑮᓇᐅᔭᓕᕆᓂᕐᒥ ᓇᖕᒥᓂᖁᑎᒋᔭᐅᔪᑦ ᖃᐅᔨᒋᐊᖅᑕᐅᕙᓐᓂᖏᑦ ᐊᑭᓕᖅᑐᒐᐅᕙᓪᓕᐊᓂᖏᑦ ᒪᓕᒃᑐᒋᑦ ᐃᓚᖃᖅᑐᒋᑦ 
ᑮᓇᐅᔭᓪᓚᑦᑖᓂᒃ ᐊᒻᒪᓗ ᐅᑎᖅᑐᒃᓴᖁᑎᓂᒃ. ᑮᓇᐅᔭᓕᕆᓂᕐᒧᑦ ᐊᑭᓖᒃᓴᐃᑦ ᖃᐅᔨᒋᐊᖅᑕᐅᕙᑉᐳᑦ 
ᐊᑭᓕᖅᑐᒐᐅᕙᓪᓕᐊᓂᖏᑕ ᖃᔅᓯᑐᕋᔭᕐᓂᖏᑎᒍᑦ ᐃᓚᖃᖅᑐᒋᑦ ᐊᑭᓕᖅᑕᐅᒋᐊᓕᖁᑎᓂᒃ ᐊᒻᒪᓗ 
ᐊᒥᓱᖖᒍᐸᓪᓕᐊᓪᓗᑎᒃ ᐊᑭᓖᒃᓴᖁᑎᐅᔪᓂᒃ. 

ᐊᐅᓚᑦᓯᔨᒋᔭᐅᔪᑦ ᐃᓱᒪᓂᖃᕐᒪᑕ ᑲᑎᒪᔨᐅᔪᑦ ᓇᓗᓇᐃᒻᒪᕆᒃᑐᑎᒍᑦ ᐃᓚᒋᐊᕈᑎᐅᕙᑦᑐᓂᑦ, ᑮᓇᐅᔭᓕᕆᔾᔪᑎᓄᓪᓗ 
ᐅᕝᕙᓘᓐᓃᑦ ᐊᑮᑦᑐᓕᔾᔪᑎᐅᕙᑦᑐᓄᑦ ᐅᓗᕆᐊᓇᖅᓯᓯᒪᓕᕈᑕᐅᕙᒍᓐᓇᖅᑐᓂᑦ ᓴᖅᑭᑕᐅᓯᒪᓕᖅᑐᑎᒃ ᑕᒪᒃᑯᓇᖖᒐᑦ 
ᑮᓇᐅᔭᓕᕆᔾᔪᑎᐅᕙᑦᑐᓂᑦ ᐊᓯᖏᑎᒍᑦ ᐅᖃᖅᑕᐅᓯᒪᖖᒋᑐᐊᕌᖓᑕ  ᐊᒃᑐᕐᑕᐅᓯᒪᓂᖃᖖᒋᓐᓂᖏᓂᒃ. 

(c) ᐅᑎᖅᑐᒃᓴᖁᑎᒋᔭᐅᔪᑦ ᐃᓕᑕᕆᔭᐅᓯᒪᓂᖏᑦ
ᐅᑎᖅᑐᒃᓴᖁᑎᐅᔪᓄᑦ ᐃᓕᑕᖅᓯᓯᒪᔾᔪᑎᐅᕙᑦᑐᑦ ᑭᖑᕙᕆᐊᖅᑎᑦᑎᕙᒃᑐᑎᒃ ᐃᒪᓐᓇ ᐱᓕᕆᐊᖑᕙᑉᐳᑦ.
ᑭᒡᓕᖃᖅᑎᑕᐅᓯᒪᓪᓗᑎᒃ ᐊᐃᑦᑑᓯᐊᑦ ᐃᓕᑕᕆᔭᐅᓯᒪᕙᒻᒪᑕ ᐅᑎᖅᑐᒃᓴᖁᑎᐅᓂᐊᕐᓂᖏᓂᒃ ᑕᐃᔅᓱᒪᓂ ᐅᑭᐅᒥ
ᑮᓇᐅᔭᖅᑐᕐᓂᐅᓚᐅᖅᑐᓂᑦ ᑖᒃᑯᓄᖓ. ᑭᒡᓕᖃᖅᑎᑕᐅᓯᒪᓇᑎᒃᓕ ᐊᐃᑦᑑᓯᐊᑦ ᐃᓕᑕᕆᔭᐅᓯᒪᕙᒃᑎᓪᓗᒋᑦ
ᐅᑎᖅᑐᒃᓴᖁᑎᐅᓂᖏᓂᒃ ᐱᔭᓯᒪᓕᕌᖓᒥᒃ ᐅᕝᕙᓘᓐᓃᑦ ᐅᑎᖅᑐᒃᓴᖖᒍᖅᓯᒪᓂᖏᓂᒃ ᖃᔅᓯᐅᓂᖏᓂᒃ ᐅᑎᕐᕕᐅᓂᐊᕐᓂᖏᑦ
ᓈᒻᒪᑦᑎᐊᖅᑐᑎᒍᑦ ᓇᓚᐅᑦᑖᖅᑕᐅᓯᒪᒃᐸᑕ ᐊᒻᒪᓗ ᐱᔭᐅᓯᒪᓕᕈᒫᕐᓂᖏᑦ ᓇᓗᓇᐃᖅᑕᐅᓯᒪᓂᖃᖅᐸᑕ.

ᖁᓪᓕᖅ ᓄᓇᕗᒻᒥ ᐊᕐᓇᑦ ᑲᑎᒪᔨᖏᑦ 
ᑎᑎᕋᖅᓯᒪᔪᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᓄᑦ 

ᐊᕐᕋᖒᑦ ᓄᙳᐊᓂᑦ ᑎᑭᖦᖢᒍ ᒫᔾᔨ, 31 2018−ᒥᑦ 

2. ᑮᓇᐅᔭᓕᕆᓂᕐᒧᑦ ᐊᑐᐊᒐᑦ (ᑲᔪᓯᔪᖅ)

(d) ᑮᓇᐅᔭᓪᓚᑦᑖᑦ ᐊᒻᒪᓗ ᑮᓇᐅᔭᓪᓚᑦᑖᑦ ᓇᓕᖅᑲᖏᑦ
ᑮᓇᐅᔭᓪᓚᑦᑖᑦ ᐊᒻᒪᓗ ᑮᓇᐅᔭᓪᓚᑦᑖᑦ ᓇᓕᖅᑲᖏᑦ ᒪᑯᐊᖑᕙᖕᒪᑕ ᑮᓇᐅᔭᒃᑯᕝᕕᖕᒥ ᖃᔅᓯᐅᓕᖅᓯᒪᓂᖏᑦ ᑲᑎᓪᓗᒋᑦ
ᑮᓇᐅᔭᒃᓴᓕᐊᖑᓯᒪᔪᓂᑦ ᐊᑭᓕᖅᑕᐅᒋᐊᓕᖁᑎᓂᑦ ᐊᒻᒪᓗ ᐊᑯᓃᖖᒋᑦᑐᒧᑦ ᐊᓯᔾᔨᖅᓴᕋᐃᑦᑑᑎᐅᓪᓗᑎᒃ
ᕿᑐᕐᒋᐅᖅᑎᑕᐅᓯᒪᔪᓂᑦ ᑮᓇᐅᔭᖖᒍᖅᑎᑕᐅᔪᓐᓇᑦᑎᐊᖅᑑᓪᓗᑎᒃ. ᐊᑯᓃᐅᖖᒋᑦᑐᒧᑦ ᑮᓇᐅᔭᓕᐅᕋᓱᐊᕈᑏᑦ
ᑎᑎᕋᖅᑕᐅᕙᑉᐳᑦ ᐊᑭᑭᓐᓂᖅᐸᐅᔪᑎᒍᑦ ᐅᕝᕙᓘᓐᓃᑦ ᓂᐅᕐᕈᑎᖃᖃᑦᑕᕐᓂᓕᕆᓂᕐᒥ ᐊᑭᒋᓇᔭᖅᑕᖏᓄᑦ
ᒪᓕᒃᑎᑕᐅᓯᒪᓪᓗᑎᒃ.

(e) ᐱᖁᑎᑦ ᐊᒻᒪᓗ ᓴᓇᔾᔪᑎᔅᓴᐃᑦ
ᐊᑭᑐᔫᖖᒋᑦᑐᑎᒃ ᐱᖁᑎᑦ ᐊᒻᒪᓗ ᓴᓇᔾᔪᑎᐅᔪᑦ ᐊᑭᓕᖅᑕᐅᕙᒻᒪᑕ ᐱᓯᒪᔭᐅᓕᕐᕕᒋᓚᐅᒐᖓᓂ ᐅᑭᐅᒥ.
ᐃᒡᓗᒥᐅᑕᕆᔭᐅᔪᑦ ᐱᖁᑎᓪᓗ ᒪᑯᐊᖑᕙᒃᐳᑦ, ᖃᕆᓴᐅᔭᐃᑦ, ᑎᑎᕋᕐᕕᖕᒥ ᐊᑐᖅᑕᐅᕙᒃᑐᑦ ᐃᒡᓗᒥᐅᑕᐃᓪᓗ.

(f) ᖃᐃᑕᐅᓯᒪᔪᑦ ᐱᓕᕆᔾᔪᑎᔅᓴᐃᑦ ᐊᒻᒪᓗ ᐱᔨᑦᑎᕋᐅᑎᐅᕙᑦᑐᑦ
ᐊᑭᓕᖅᑐᒐᐅᓇᑎᒃ ᐱᓕᕆᔨᐅᕙᑦᑐᑦ ᐃᑲᔪᕐᓂᖃᕐᓗᐊᖅᐸᒻᒪᑕ ᓇᓗᓇᐃᑦᑐᒥᒃ ᐃᑲᕐᕋᓄᑦ ᐱᓕᕆᔨᐅᕙᓐᓂᕐᒥᒃᑎᒍᑦ
ᑲᑎᒪᔨᐅᔪᑦ ᐱᔨᑦᑎᕋᐅᑎᒥᓐᓂᒃ ᓴᖅᑮᓯᒪᓐᓂᖃᖅᖢᑎᒃ ᐱᓕᕆᐊᕆᕙᑦᑕᖏᓄᑦ. ᐱᔾᔪᑎᒋᓪᓗᒍᓗ ᖃᐅᔨᒋᐊᕋᓱᓐᓂᖅ
ᖃᔅᓯᑐᕋᔭᕐᓂᖏᓄᑦ ᐊᔪᕐᓇᖅᑑᕙᒻᒪᑕ, ᐱᓕᕆᔾᔪᑎᔅᓴᐃᑦ ᐱᔨᑦᑎᕋᕐᓂᐅᕙᑦᑐᓪᓗ ᐃᓕᑕᕆᔭᐅᓯᒪᓂᖃᖖᒋᓚᑦ
ᑮᓇᐅᔭᓕᕆᓂᕐᒥ ᑎᑎᖅᑲᖁᑎᐅᔪᓄᑦ.

3. ᐊᑭᓕᕆᐊᓖᑦ ᐊᒻᒪ ᓄᐊᑉᐸᓪᓕᐊᔪᑦ ᐊᑭᓕᒃᓴᑦ

ᐱᖃᓯᐅᑎᓯᒪᔪᑦ ᑮᓇᐅᔭᒃᑯᕕᖕᒥᑦ ᐊᑭᓕᕆᐊᓖᑦ ᓄᐊᑉᐸᓪᓕᐊᔪᓪᓗ ᐊᑭᓕᒃᓴᑦ $4,717−ᖑᔪᖅ (2017−ᒥᑦ - $862) ᒐᕙᒪᒃᑯᑦ
ᐊᑭᓕᐅᑦ ᓇᒃᓯᐅᔾᔭᖅ ᐊᑭᓕᕆᐊᓖᑦ.

4. ᑮᓇᐅᔭᑎᒍᑦ ᑐᖖᒐᕝᕕᖃᕐᓂᖏᑦ

ᑲᑎᒪᔨᐅᔪᑦ ᐊᒥᓲᓂᖅᓴᐅᔪᓂᒃ ᓄᓇᕗᒻᒥ ᒐᕙᒪᒃᑯᓐᓂᑦ ᑮᓇᐅᔭᖁᑎᔅᓴᕆᓂᐊᖅᑕᒥᓐᓂᒃ ᐱᑎᑕᐅᕙᒻᒪᑕ. ᒐᕙᒪᐅᔪᓂᑦ
ᐃᑲᔪᖅᑕᐅᓯᒪᕙᓐᓂᖏᑦ ᑲᔪᓯᑎᑕᐅᓯᒪᖖᒋᓐᓇᔭᖅᐸᑦ, ᑲᑎᒪᔨᐅᔪᑦ ᐊᐅᓚᑦᑎᓂᕆᔭᒥᓐᓂᒃ ᑲᔪᓯᑎᑦᑎᓯᒪᒋᐊᒃᓴᖅ
ᐊᔪᖖᒋᓐᓇᔭᖅᑰᖖᒋᓚᑦ.

5. ᐱᓕᕆᐊᖑᓪᓚᕆᒍᒪᔪᑦ

ᑲᑎᒪᔨᐅᔪᑦ ᐊᓪᓚᕕᕝᒥᓐᓂᒃ ᐊᑐᖅᑐᐊᕈᑎᒥᓐᓄᑦ ᐊᑭᓖᖃᑦᑕᕆᐊᖃᖅᑎᑕᐅᕗᑦ $2,321-ᓂᒃ ᑕᖅᑭᑕᒫᑦ ᑎᑭᓪᓗᒍ ᒫᔾᔨ 31,
2023-ᒧᑦ.

ᐃᓚᒋᐊᕈᑎᐃᓚᓕᐅᔾᔭᐅᓯᒪᔪᖅᐊᑐᖅᑐᐊᕐᓂᕐᒧᑦᐊᖏᖃᑎᒌᒍᑎᒧᑦᐊᐅᒍᓯ 2015-
ᒥᐃᒡᓗᖃᖅᑎᐅᔪᒥᒃᐱᑎᑦᑎᖕᒪᑦᓄᑖᙳᕆᐊᖅᑎᑦᑎᓂᕐᒧᑦᐊᑐᖅᑐᐊᖅᑕᒥᒃᐱᖓᓱᓄᑦᑐᒡᓕᕇᒃᑐᓄᑦᐱᓯᒪᔪᑎᒍᑦᑕᓪᓕᒪᓄᑦᐊᕐ
ᕌᒍᓄᑦᐱᓯᒪᐅᖅᖢᑎᒃ. ᓂᕈᐊᖅᑕᐅᔪᖅ ᓄᑖᙳᖅᑎᑕᐅᓗᓂ ᐊᔪᕈᓐᓃᖅᓴᖅᑕᐅᔪᖅ ᐱᒋᐊᖅᑕᐅᓪᓗᓂ ᐊᐃᕆᓕ 1,
2018−ᒥᑦ. ᐊᕐᕌᒍᒥ ᐊᑐᖅᑐᐊᕐᓂᖅ ᐋᔩᖃᑎᒌᒍᑕᐅᔭᕆᐊᓕᒃ ᐊᑐᓂ ᓄᑖᙳᕆᐊᕈᑎᔪᓄᑦ ᐃᓱᓕᑦᑕᕌᖓᑕ.
ᐊᑐᖅᑐᐊᖅᑕᐅᔪᖅᓄᑖᙳᕆᐊᖅᑕᐅᔪᑖᖃᑯᒍᒧᑦᒫᓇᓕᓴᒧᑦᐊᑐᖅᑐᐊᖅᑕᐅᓂᐊᖅᑐᓄᑦᐊᑭᐅᔪᖅᐊᔾᔨᐸᓗᐊᓄᑦᐃᓂᐅᔪᒧ
ᑦᓄᑖᙳᕆᐊᖅᑕᐅᓚᐅᖅᑎᓪᓗᒍ.

